
Oʻzbekiston Respublikasi Prezidentining
Q A R O R I

MUBORAK RAMAZON HAYITINI 
NISHONLASH TO‘G‘RISIDA

INSONPARVARLIKNING YUKSAK NAMUNASI

Mamlakatimizda bu yilgi muborak Ramazon 
oyini munosib tarzda oʻtkazish boʻyicha 
koʻrilgan chora-tadbirlar tufayli joylarda 
mahalliy hokimliklar va keng jamoatchilik 
vakillari ishtirokida kam taʼminlangan 
oilalarni qoʻllab-quvvatlash, keksa va nogiron 
insonlarga gʻamxoʻrlik koʻrsatish, iftorlik 
marosimlari hamda xayriya tadbirlarini ixcham 
va tartibli tashkil etishga qaratilgan keng 
koʻlamli ishlar amalga oshirilmoqda. Bularning 
barchasi Yangi Oʻzbekistonda aholi turmush 
darajasini oshirish, inson qadrini yuksaltirish, 
jamiyatda tinchlik, doʻstlik, oʻzaro hurmat, 
saxovat, bagʻrikenglik va hamjihatlik muhitini 
mustahkamlashga xizmat qilayotganini 
taʼkidlash lozim.

Ana shunday ezgu va savob ishlarni izchil 
davom ettirgan holda, muqaddas Ramazon 
hayitini har tomonlama munosib kutib olish, 
uning insonparvarlik mohiyatini keng targʻib 
etish maqsadida qaror qilaman:

1. Joriy yilda Ramazon hayitining 
birinchi kuni 20-mart — juma kuniga toʻgʻri 
kelishi haqidagi Oʻzbekiston musulmonlari 

idorasining axboroti maʼlumot uchun qabul 
qilinib, mamlakatimizda 2026-yil 20-mart 
kuni Ramazon hayiti bayrami sifatida keng 
nishonlansin.

2. Quyidagilar:
a) Qoraqalpogʻiston Respublikasi Vazirlar 

Kengashi, viloyatlar va Toshkent shahar 
hokimliklari Din ishlari boʻyicha qoʻmita, 
Oʻzbekiston mahallalari uyushmasi, Ijtimoiy 
himoya milliy agentligi va boshqa hamkor 
tashkilotlar bilan birgalikda Ramazon hayitini 
hududlarda xalqimizning milliy anʼana va urf-
odatlariga hamda Navroʻz umumxalq bayramiga 
uygʻun holda koʻtarinki ruhda nishonlash, 
bayram kunlarida aholi oʻrtasida mehr-oqibat, 
hamjihatlik va bagʻrikenglik muhitini yanada 
mustahkamlashga qaratilgan madaniy-maʼrifiy 

hamda xayriya tadbirlarini tashkil etish boʻyicha 
tegishli chora-tadbirlarni amalga oshirsin;

b) Turizm qoʻmitasi Transport vazirligi bilan 
birgalikda yurtdoshlarimiz uchun Ramazon 
hayiti kunlarida moʻtabar ziyoratgohlar va tarixiy 
qadamjolarga ziyoratlarni tashkil etish maqsadida 
qulay sharoit va imkoniyatlar yaratsin.

3. Oʻzbekiston Milliy teleradiokompaniyasi, 
Oʻzbekiston Milliy axborot agentligi va boshqa 
ommaviy axborot vositalariga Ramazon hayitini 
nishonlash bilan bogʻliq tadbirlarni keng yoritish 
tavsiya etilsin.

4. Mazkur qarorning ijrosini nazorat 
qilish Oʻzbekiston Respublikasi Bosh vaziri 
A.N.Aripov va Oʻzbekiston Respublikasi 
Prezidentining maslahatchisi S. U. Umurzakov 
zimmasiga yuklansin.

Oʻzbekiston Respublikasi
         Prezidenti                             SH. MIRZIYOYEV

Toshkent shahri,
2026-yil 17-mart

Mamlakatimizdagi islohotlar haqida gap 
ketganda, avvalo, “Inson qadri uchun” va 
“Xalq manfaati barcha narsadan ustun” degan 
tamoyillar, albatta, tilga olinadi. Binobarin, bu 
gʻoyalar yangi Oʻzbekistonning eng asosiy, 
eng ustuvor, eng dolzarb mezonidir. Koʻz 
oʻngimizda qad rostlayotgan ulkan imoratlar, 

yirik sanoat korxonalari, ishlab chiqarish 
subyektlari, infratuzilma obyektlari, umuman, 
barcha-barchasi ayni shu maqsadga xizmat 
qilayotgani bilan ahamiyatlidir. 

Ha, yaqin-yaqingacha goʻyo imkoni yoʻqdek 
tuyulgan ishlar qisqa muddatlarda bajarilmoqda. 
Ularning samarasini har birimiz oʻz hayotimiz, 

turmush tarzimiz, faoliyatimiz misolida koʻrib, 
sezib, bilib turibmiz. Yaʼni avvalboshdan 
qoʻyilgan vazifa jadal uddalanmoqda. Orzular 
ushalib, niyatlar ijobat boʻlmoqda. Hayot 
oʻzgarmoqda. Bu shiddatkor ishlar roʻyobi, 
ayniqsa, chekka-chekka hududlar misolida boʻy 
koʻrsatayotgani eʼtiborga molik.

Prezidentimizning Samarqand viloyati
ga tashrifi buning yaqqol tasdigʻi boʻldi. 
Chunki tashrif davomida viloyat taraqqi-
yotiga daxldor qator loyihalar koʻzdan 
kechirilib, ishga tushirildi. Ular, hech 
shubhasiz, hudud ahli hayotini yanada 
yaxshilashga xizmat qilish barobarida 

mamlakatimiz taraqqiyotiga munosib hissa 
boʻlib qoʻshiladi.

Bugungi yangi Oʻzbekiston yoshlari 
— haqiqiy baxtli avlod vakillari. Sababi, 
yurtimizda ularning oʻqishi, ilm olishi, kasb 
egallashi, umuman, jamiyatda munosib oʻrin 
topib, Vatanimiz ravnaqiga hissa qoʻshishi 

uchun zarur shart-sharoit muhayyo etilyapti. 
Bu masala shaxsan davlatimiz rahbarining 
doimiy eʼtibori va nazoratida. Prezidentimiz 
viloyatga tashrifi davomida ilk manzil sifatida 
Samarqand shahridagi Yoshlar kreativ parki 
bilan tanishgani fikrimizning yaqqol isbotidir. 

SAMARQAND ISHSIZLIK VA KAMBAG‘ALLIKDAN XOLI, 
BARQAROR RIVOJLANISH BO‘YICHA NAMUNALI VILOYATGA AYLANADI

Prezidentimiz Shavkat Mirziyoyev 18-mart kuni Samarqandda amalga oshirilayotgan bunyodkorlik ishlari, sanoat, qishloq xoʻjaligi, 
turizm va boshqa sohalardagi loyihalar bilan tanishish hamda yangilarini ishga tushirish, hududni ijtimoiy-iqtisodiy rivojlantirish boʻyicha navbatdagi ustuvor 

vazifalarni belgilash maqsadida ushbu viloyatga tashrif buyurdi. 

Davomi 4-betda

Farmonga muvofiq, Oʻzbekiston Res-
publikasi Konstitutsiyasining 109-mod-
dasi 23-bandiga asosan jazo muddatini 
oʻtayotgan hamda qilmishiga chin koʻn-
gildan pushaymon boʻlgan va tuzalish 
yoʻliga qatʼiy oʻtgan 392 nafar shaxs afv 
etildi.

Afv etilgan shaxslarning 223 nafari 
asosiy jazodan toʻliq ozod etildi, 82 nafari 
jazoni oʻtashdan muddatidan ilgari shartli 
ozod qilindi, 34 nafarining ozodlikdan 
mahrum etish jazosi yengilroq jazo bilan 
almashtirildi. 

Shuningdek, 53 nafar shaxslarga 
tayinlangan ozodlikdan mahrum etish 
jazosining muddatlari qisqartirildi.

Afv etilganlarning 3 nafarini chet el 
fuqarolari, 26 nafarini ayol, 14 nafarini 
60 yoshdan oshgan erkaklar, 166 nafarini 
yoshlar hamda 24 nafarini taqiqlangan 
tashkilotlar faoliyatida qatnashgan shaxslar 
tashkil etadi.

Farmon ijrosi yuzasidan afv etilgan 
shaxslarni oilasi va yaqinlari bagʻriga 
qaytarish, ijtimoiy hayotga moslashib, 
foydali mehnat bilan shugʻullanishlari, 
sogʻlom turmush tarzini yoʻlga qoʻyib, 
jamiyatda munosib oʻrin topishlari uchun 
ularga koʻmak berish boʻyicha masʼul 
vazirlik va idoralarga tegishli topshiriqlar 
berildi.

OʻzA

Oʻzbekiston Respublikasi Prezidenti 
Shavkat Mirziyoyev Navroʻz umumxalq 
bayrami va muborak Ramazon hayitini 
nishonlash arafasida xalqimizga xos 
ezgulik, mehr-oqibat, bagʻrikenglik, 
kechirimli boʻlish kabi olijanob fazilatlarni 
namoyon etgan holda hamda davlatimiz 
tomonidan olib borilayotgan insonparvarlik 
siyosatining amaliy tasdigʻi sifatida “Jazo 
muddatini oʻtayotgan, qilmishiga chin 
koʻngildan pushaymon boʻlgan va tuzalish 
yoʻliga qatʼiy oʻtgan bir guruh shaxslarni 
afv etish toʻgʻrisida”gi Farmonni imzoladi.

Davomi 3-betda

ISLOM  SIVILIZATSIYASI  MARKAZI – 
ILM-FAN  VA  MA’RIFATNING  

BEBAHO  XAZINASI

Oʻzbekiston Islom sivilizatsiyasi markazining rasmiy ochilish 
marosimi tom maʼnoda tarixiy voqea boʻldi. Mazkur yirik va noyob majmua 

xalqimizning uch ming yillik tarixi, bunyodkorlik salohiyati, 
jahon tamadduniga qoʻshgan ulkan hissasi, buyuk ajdodlarimizning 

madaniy-maʼrifiy merosini chuqur oʻrganish va 
keng ommalashtirishga xizmat qiladi.

Boshlanishi 1-betda

Oʻzbekiston koʻchasidagi sobiq harbiy 
gospital oʻrnida — 5,4 gektar yerda barpo 
etilgan mazkur kreativ park yoshlar uchun 
haqiqiy mahorat maydoni, kelajakka 
mustahkam poydevor boʻluvchi gʻoyalar 
manzili desak, mubolagʻa boʻlmaydi. Uning 
uchun 70 milliard soʻmdan ortiq homiylik 
mablagʻi sarflangan. Parkdagi madaniy 
meros obyektlari roʻyxatiga olingan 5 ta 
bino va inshoot yoshlar ixtiyoriga berilgan. 
Yigit-qizlar ulardan zamonaviy va raqamli 
kutubxona, koʻp tarmoqli oʻquv markazi, 
kreativ toʻgaraklar, sunʼiy intellekt, 3D 
modellashtirish, robototexnika va kibersport 
oʻyinlari markazlari sifatida foydalanadi. 
Axborot-resurs markazi, sport zallari, yer osti 
ekomuzeyi tashkil etilgan.

Parkda, shuningdek, bolalar attraksionlari, 
fitnes zallari, stol tennisi zali, tennis kortlari, 
vorkaut va mini golf maydonlari barpo etilgan. 
Nuroniylar maskani, oʻndan ortiq ayvoncha 
joy olgan.

Prezidentimiz dastlab “Profi deutsch” 
nemis tilini oʻqitish va imtihon markazi 
faoliyati bilan tanishdi. Ushbu loyihaning 
muhim jihati shundaki, Markaziy Osiyoda 
ilk bor “Telc” imtihon markazi Samarqand 
shahrida ish boshlayapti. Unda yoshlar nemis 
tilini oʻrganib, xalqaro “Telc” sertifikatini 
oladi. Sertifikat egalari Germaniyada dual 
kasbiy taʼlimda oʻqishini davom ettiradi. 
Shu orqali ish bilan bandligi taʼminlanadi. 
Joriy yilda bunday imtihon markazini 
mamlakatimizning yana beshta hududida 
ochish rejalashtirilgan. 

Davlatimiz rahbariga “Muhammad al-
Xorazmiy vorislari” loyihasi boʻyicha 
qilinayotgan ishlar haqida ham maʼlumot 
berildi. Loyiha doirasida 8-11-sinf 
oʻquvchilariga raqamli texnologiyalar va 
xorijiy tillar chuqur oʻrgatiladi. Oʻquvni 
muvaffaqiyatli tamomlaganlarga maxsus 
sertifikat beriladi.

Prezidentimiz, shuningdek, tadbirkorlik 
faoliyatini boshlayotgan yoshlarga muayyan 
banklar konsultativ markazining imtiyozli 
kredit ajratish, startap loyihalarini qoʻllab-
quvvatlash boʻyicha qilgan ishlari, Yoshlar 
ishlari agentligining “Ibrat farzandlari”, 
“Mutolaa”, “Qizlar akademiyasi” loyihalari 
bilan tanishdi.

Davlatimiz rahbari shu yerda yoshlar 
bilan muloqot qildi, ularning loyihalari bilan 
tanishdi. Jumladan, “Zamin” xalqaro jamoat 
fondi amalga oshirayotgan “Eco-schools 
Uzbekistan” loyihasida ishtirok etayotgan 
yosh ekofaollar 2026-yildagi rejalari haqida 
soʻzlab berdi.

— Yangi Oʻzbekistonda yuqori 
texnologiyali ishlab chiqarish korxonalarini 
barpo etyapmiz, yuqori daromadli ish joylari 
ochilyapti. Biz buni sizlarga — bilimli 
yoshlarga ishonib qilyapmiz. Buning uchun 
har daqiqangiz kelajagingiz uchun xizmat 
qilsin, doʻstingiz kitob boʻlsin. Biror bilimni 
chuqur egallash va toʻgʻri yoʻlni topish uchun 
insonga diqqat, sabr-toqat, ishtiyoq kerak. 
Mana shu ishtiyoqingiz soʻnmasin. Sizlar 
berayotgan takliflar bizning islohotlarimiz 
gʻoyasiga mos, men har qanday taklif va 
tashabbuslaringizni qoʻllab-quvvatlashga 
tayyorman, — dedi Prezidentimiz.

Ochigʻi, bu yerdagi har bir tashabbus, har 
bir loyiha diqqatga loyiq. Ular bilan yaqindan 
tanishgan sari odamning yangi Oʻzbekiston 
farzandlariga havasi ortadi. Beixtiyor dildagi 
“Mana sharoit, mana imkoniyat: oʻqing, 
oʻrganing, dunyo kezing, Vatanning munosib 
farzandi boʻling”, degan tilaklar tilga chiqishi 
hech gapmas.

Mana shunday oʻylar bilan xonalardan 
biriga kiramiz. Toʻrt-besh oʻgʻil-qiz 
nimalardir yasayapti. Ular oʻzini tanishtiradi: 
robototexnika toʻgaragi oʻquvchilari ekan. 
Ketma-ket uch yil Koreya Respublikasida 
robototexnika boʻyicha oʻtkazilgan xalqaro 
musobaqada, 2024-yilda esa Xitoyda tashkil 
etilgan bellashuvda yuqori oʻrinni egallagan. 

— Ushbu parkning ochilishi biz uchun 
ayni muddao boʻldi, — deydi Samarqand 
shahridagi 9-maktab oʻquvchisi Afruz 
Tolipov. — Chunki u maktabimizga juda 
yaqin joylashgan. Bu jihat toʻgarakda bilim va 
koʻnikmamizni yanada oshirishga keng yoʻl 
ochadi. Xalqaro musobaqalarga tayyorgarlik 
koʻrishimiz uchun katta imkoniyat hozirlaydi.

Zamonaviy maskanda viloyat shaxmat 
federatsiyasi ham joylashgan. Bu yerda oʻquv-
mashgʻulot yigʻinlari, turli musobaqalar 
oʻtkazish imkoniyati mavjud. Qolaversa, 
oʻquvchilar xalqaro doirada tan olingan 
shaxmatchilar — Jahongir Vohidov hamda 
Afruza Hamdamovadan mahorat saboqlarini 
olishi mumkin.

— Bu yerda yosh shaxmatchilar uchun 
yaratilgan shart-sharoit aʼlo darajada, — 
deydi Jahongir Vohidov. — Aql mashqi 
xotirjamlik, sokinlikni yoqtiradi. Yangi 
bogʻda ayni shu jihat mujassam. Yaʼni 
muhit juda yaxshi. Demak, ushbu shaxmat 
markazidan xalqaro musobaqalar gʻoliblari, 
grossmeysterlar hali koʻp yetishib chiqadi. 

Shu yil sentabrda Samarqand shahri 46-jahon 
shaxmat olimpiadasiga mezbonlik qiladi. Bu 
zimmamizga katta masʼuliyat yuklaydi.

Shundan soʻng Prezidentimiz Samarqand 
shahrida jamoat transporti faoliyatini 
mustahkamlash uchun olib kelingan 
zamonaviy elektrobuslar hamda quvvatlash 
stansiyasi faoliyati bilan tanishdi.

Samarqand — tarixiy shahar. Dunyoda 
uni bir marotaba boʻlsa-da koʻrish, 
mamlakatimizning buyuk tarixiga daxldor 
obidalarini tomosha qilishni orzulagan 
odamlar kam emas. Bu esa shaharning 
transport infratuzilmasiga doimiy eʼtibor 
qaratishni talab etadi. Davlatimiz rahbarining 
2023-yil 17-fevraldagi “Jamoat transporti 
tizimini isloh qilish chora-tadbirlari 
toʻgʻrisida”gi qarori mazkur yoʻnalishdagi 
ishlarni takomillashtirishga xizmat 
qilmoqda. Mazkur qaror ijrosi doirasida 
avtobus parklari zamonaviy talablar asosida 
modernizatsiya qilinmoqda. Ekologik toza, 
xavfsiz, zamonaviy transport vositalari bilan 
boyimoqda. Shu maqsadda azim shaharga 
birinchi bosqichda 49 million dollarlik 100 ta 
zamonaviy elektrobus olib kelindi. “Yutong” 
rusumli mazkur elektrobuslar 30 oʻrinli, 
umumiy sigʻimi 75 yoʻlovchiga moʻljallangan.

Yangi avtobuslar uchun 4 gektarga 
yaqin maydonda avtosaroy tashkil etilgan. 
Bu yerdagi elektrobuslarni quvvatlash 
stansiyasida bir vaqtning oʻzida 50 ta jamoat 
transportiga xizmat koʻrsatish mumkin.

Elektrobuslar shaharning 9 yoʻnalishida 
brutto-shartnoma asosida harakatlanib, 
kuniga 70 mingga yaqin yoʻlovchiga 
xizmat koʻrsatmoqda. Loyihaning ikkinchi 
bosqichida esa yana 250 elektrobus xarid 
qilish nazarda tutilgan. Buning uchun Yevropa 
tiklanish va taraqqiyot bankidan 120 million 
dollar mablagʻ jalb qilish rejalashtirilgan. 
Natijada yonilgʻi sarfi 32 ming litr, zararli 
gazlar miqdori 27 tonnaga kamayadi.

Hozir avtosaroyda 265 xodim mehnat 
qilayotgan boʻlsa, yangi elektrobuslar olib 
kelinishi hisobiga yana 500 dan ziyod ish 
oʻrni ochiladi.

Prezidentimiz yangi avtobuslarni koʻzdan 
kechirdi.

— Mazkur sohaning iqtisodiy 
barqarorligini oshirish uchun elektrobuslarga 
xizmat koʻrsatadigan, ularni taʼmirlaydigan 
mutaxassislarni tayyorlash boʻyicha 
Samarqand tajribasini yaratishimiz kerak, — 
dedi davlatimiz rahbari.

Shu yerning oʻzida Samarqand 
shahrida jamoat transportini rivojlantirish 
boʻyicha qilinayotgan ishlar, jumladan, 
avtobuslar harakatini boshqarish jarayonini 
raqamlashtirish yuzasidan tayyorlangan 
taqdimot oʻtkazildi.

Prezidentimiz tashrif asnosida mazkur 
hududga yondosh boʻlgan Gagarin va Rudakiy 
koʻchalari kesishmasida barpo etilgan yoʻl 
oʻtkazgichni ham koʻzdan kechirdi. Uzunligi 
600 metrli tunnel 12 million dollar hisobiga 
barpo etilgan. Bir kunda oʻrtacha 50 mingta 
transport vositasini oʻtkazish imkoniyatiga ega.

Koʻchalar boʻyiga elektron boshqariladigan 
tungi yoritish tizimi oʻrnatilgan, yer osti 
piyodalar yoʻlagi barpo etilgan. Xitoy 
va Turkiya qurilish kompaniyalari bilan 
hamkorlikdagi ushbu loyihada zamonaviy 
qurilish texnologiyasidan foydalangan holda 
burgʻilash usuli orqali tirgak devorlar barpo 
etilgan. Eʼtiborli jihati, mazkur qurilish 
transport vositalari harakati toʻxtatilmagan 
holda bajarildi. Hudud koʻkalamzorlashtirilib, 
manzarali daraxtlar koʻchati oʻtqazildi.

Prezidentimiz jamoatchilik vakillari bilan 
birga yurtimizga olib kelingan yangi “Hyundai 
Rotem” yuqori tezlikda harakatlanuvchi 
poyezdida Samarqand shahridan Narpay 
tumaniga keldi.

Buyuk sarkarda Jaloliddin Manguberdi 
nomi bilan atalgan ushbu poyezd 
mamlakatimizga yetkazib berilishi 
rejalashtirilgan oltita “Hyundai Rotem” 
poyezdlaridan birinchisi. Poyezd yetti 
vagondan iborat, soatiga 260 kilometrgacha 
tezlikda harakatlana oladi.

Oynalari qoraytirilgan oq rangli tarkib 
Oʻzbekiston bayrogʻini eslatuvchi moviy, 
yashil va qizil rangli chiziqlar hamda 
“Jaloliddin Manguberdi” yozuviga ega. 
Poyezdning uzunligi 175 metr, 390 ga yaqin 
yoʻlovchi sigʻimiga ega.

Poyezd Oʻzbekiston iqlimi uchun maxsus 
ishlab chiqilgan. Chang, juda yuqori va juda 
past harorat hamda qum boʻronlariga chidamli 
tizimlar bilan jihozlangan, uzoq masofaga 
moʻljallangan.

Yaqin orada “Jaloliddin Manguberdi” 
poyezdi Toshkent — Urganch — Xiva 
yoʻnalishi boʻylab qatnay boshlaydi. Qatnov 
vaqti 7 soatni tashkil etishi kutilmoqda.

Safar chogʻida davlatimiz rahbari viloyat 
faollari, mehnat faxriylari va ilgʻor yoshlar 
bilan samimiy suhbatlashdi. Yurtimizdagi 
keng koʻlamli oʻzgarishlar, tobora koʻpayib 
borayotgan yirik loyihalar, odamlar 
farovonligi va qulayligi uchun amalga 
oshirilayotgan ezgu tashabbuslar haqida fikr 
almashildi.

Narpayga kelgach, Prezidentimiz 
gidroponika usulida tashkil etilgan 
qulupnaychilik issiqxonasi faoliyati bilan 
tanishdi.

Azaldan dehqonchilik madaniyati rivoj 
topgan ushbu zaminda yer va suvdan unumli 
foydalanish boʻyicha katta tajriba toʻplangan. 
Jumladan, Narpay tumanida yer maydoni va 
suv resurslaridan samarali foydalanish, ilgʻor 
agrotexnologiyalarni joriy etishga eʼtibor 
ortib bormoqda.

Bugun gidroponika usulida mahsulot 
yetishtirish amaliyotiga talab katta. “Narpay 
qulupnay” korxonasi ana shunday innovatsion 
yondashuvni amaliyotga tatbiq etib, yuqori 
iqtisodiy samaradorlikka erishayotgan ilgʻor 
tadbirkorlik subyektlaridan.

Loyihaning umumiy qiymati 650 ming 
dollar. Bir gektar maydondagi zamonaviy 
issiqxonada yiliga 50 tonna qulupnay 
yetishtirish imkoniyati mavjud. Ayni paytda 
korxona “Narpay qulupnaylari” brendi 
ostida mahsulotlarini mahalliy yirik savdo 
tarmoqlariga yetkazib bermoqda. Bu esa ichki 
bozorni sifatli va ekologik toza mahsulot 
bilan taʼminlashda muhim ahamiyat kasb 
etmoqda.

Gidroponika texnologiyasi asosida 
qulupnay tuproqsiz, maxsus ozuqaviy 
eritmalar yordamida parvarishlanadi. 
Oʻsimlik ildizi yerda emas, balki suvni 
yaxshi oʻtkazuvchi kokos qipigʻi muhitida 
rivojlanadi. Bunda qulupnay zarur mineral 
moddalarni toʻgʻridan toʻgʻri suv orqali qabul 
qiladi. Bu esa oʻsimlikning energiya sarfini 
kamaytirib, oʻsish jarayonini tezlashtiradi. 
Hosildorlik anʼanaviy usullarga nisbatan bir 
necha baravar yuqori boʻladi.

Shu bilan birga, gidroponika texnologiyasi 
kichik maydonda katta hajmda mahsulot 
yetishtirish imkonini beradi. Eng muhimi, 
tuproqdan foydalanilmasligi tufayli suv 
sarfi 80 foizgacha kamayadi. Oʻsimlik 
kasalliklari xavfi past boʻlgani sababli 
kimyoviy vositalardan foydalanish minimal 
darajaga tushiriladi. Bu esa mahsulotning 
ekologik tozaligini taʼminlaydi va bugunning 
talablariga toʻliq javob beradi.

Issiqxonada suv tejamkor texnologiyalar 
joriy etilgan. Xususan, yomgʻir suvini toʻplash 
va undan samarali foydalanish maqsadida 
katta sigʻimli suv havzasi barpo qilingan. 
Shuningdek, avtomatlashtirilgan gidroponika 
uskunalari, quyosh panellari va energiya 
tejamkor yoritish tizimlari oʻrnatilgani ishlab 
chiqarish xarajatini kamaytirishga xizmat 
qilmoqda.

Qishloq xoʻjaligi mahsulotlarini yil 
davomida barqaror yetkazib berishda bunday 
loyihalarning ahamiyati katta ekani taʼkidlandi. 
Tadbirkorning istiqboldagi rivojlanish rejalari 
haqida ham maʼlumot berildi. Xususan, 
kelgusida loyihani kengaytirish, qoʻshimcha 
60 gektarda yangi issiqxonalar barpo etish 
rejalashtirilgan. Natijada ishlab chiqarish 
hajmi yiliga 300 ming tonnagacha oshadi. 
Yangi ish oʻrinlari ochiladi.

Davlatimiz rahbari bunday usuldagi 
issiqxonalarni aholi xonadonlarida ham 
koʻpaytirish orqali barqaror daromad 
manbalarini yaratish muhimligini taʼkidladi.

— Bugun barcha sohada boʻlgani kabi 
mazkur yoʻnalishda ham sunʼiy intellektdan 
samarali foydalanish zarur. Agar ishlar 
toʻgʻri tashkil etilib, odamlarni bu ish bilan 
shugʻullanishga oʻrgatsak va buni Narpay 
tajribasi sifatida keng ommalashtirsak, 
xalqimiz gidroponika usulida yil davomida 
hosil yetishtirib bozorni ham toʻldiradi, 
yaxshigina daromad ham qiladi, — dedi 
Shavkat Mirziyoyev.

Bugungi global raqobat va cheklangan 
resurslar sharoitida barcha soha va tarmoqlarda 
qoʻshilgan qiymat zanjirini yaratish iqtisodiy 
barqarorlik, aholi farovonligini oshirishda 
hal qiluvchi ahamiyatga ega boʻlmoqda. Bu, 
ayniqsa, asosan xomashyo yetishtirishga 
ixtisoslashgan mamlakatimiz qishloq xoʻjaligi 
sohasida klasterlar faoliyati yoʻlga qoʻyilishi 
hisobiga katta samara beryapti.

Yaqingacha ming mashaqqat evaziga 
yetishtirilgan paxtamiz chetga faqat xomashyo 
sifatida eksport qilinardi. Keyingi yillarda 
sohaga bozor mexanizmlari joriy etildi, 
majburiy mehnatga toʻliq barham berildi. 
Natijada Oʻzbekiston xalqaro hamjamiyatda 
xomashyo yetkazib beruvchi emas, balki 
toʻliq qayta ishlash zanjiriga ega boʻlgan, 
tayyor mahsulot eksport qiluvchi davlat 
sifatida tanila boshladi.

Narpay tumanida joylashgan “Maroqand 
sifat” klasteri faoliyati ham fikrimizni 
tasdiqlaydi. Zero, klasterda paxta 
yetishtirishdan uni chuqur qayta ishlash 
va tayyor mahsulot ishlab chiqarishgacha 
boʻlgan toʻliq qiymat zanjiri yoʻlga qoʻyilgan. 
Xususan, paxta va urugʻlik yetishtirish, 
yogʻ-moy ishlab chiqarish, tola va ip-kalava 
tayyorlash, shuningdek, tayyor kiyim-kechak 
ishlab chiqarishni qamrab olgan 25 million 
dollarlik loyihalar amalga oshirilgan. Bunday 
yondashuv qishloq xoʻjaligi va sanoatni uzviy 
bogʻlash orqali yuqori qoʻshimcha qiymat 
yaratish imkonini bermoqda.

Prezidentimiz klaster tizimida chiqindisiz 
texnologiya tamoyili asosida ishlayotgan 
korxona faoliyati bilan tanishdi.

Korxona ip-kalava ishlab chiqarish 
boʻyicha yiliga 5500 tonna, tayyor trikotaj 
mahsulotlari boʻyicha esa 1 million dona 
quvvatga ega. Oʻz navbatida, bunday quvvat 
10 million dollarlik mahsulot eksport qilish 
imkonini beradi.

Gap bu yerda faqat ishlab chiqarish hajmi 
bilan bogʻliq emas. Binobarin, uning yangi ish 
oʻrinlari ochish hisobiga ijtimoiy barqarorlikni 
taʼminlash, eksport salohiyatini oshirish 
orqali mamlakat iqtisodiyotini rivojlantirishga 
qoʻshayotgan hissasi katta ahamiyatga ega. 
Xususan, ayni paytda bu yerda mingta doimiy 
ish oʻrni ochilgan, mavsumiy ishlar davrida 
yana 3000 kishi ish bilan taʼminlanmoqda.

— Zamonaviy korxonada ishlash men 
kabi koʻplab narpaylik ayollarning hayotini 
tubdan oʻzgartirib yubordi, — deydi 
Mahbuba Bozorova. — Oldinlari doimiy 
ish deyilsa, barqaror daromadni, yaʼni 
oylik maoshni tushunardim, shunday pul 
topayotganlarga havas qilardim. Endi oʻz 
tanamda his qilyapman, doimiy bandlikning 
hayotimizga barqaror daromaddan ham 
muhim foydalari bor ekan. Masalan, ishli 
ayol, avvalo, farzandlarini bogʻchaga 
beradi, hamkasblari bilan muloqot qilish, 
ish jarayonida zamonaviy texnologiyalardan 
foydalanish hisobiga dunyoqarashi oʻzgaradi, 
turmushini rejalashtirishni oʻrganadi. Oddiy 
tuyulishi mumkin, lekin mana shu jihatlar har 
bir oilaning baxti toʻkis boʻlishi, xonadonida 
xotirjamlik, farovonlik, dilida shukrona 
boʻlishini taʼminlaydi.

“Maroqand sifat” klasterining mato 
qoldiqlarini qayta ishlash orqali ip-kalava 
ishlab chiqarishga ixtisoslashgan korxonasi 
ilgʻor va samarali tashabbuslardan biridir.

Loyiha tarkibida biolaboratoriya hamda 
tikuv sexlari faoliyat yuritmoqda. Bu yerda 
ishlab chiqarish jarayonida hosil boʻladigan 
chiqindilarni qayta ishlashga alohida eʼtibor 
qaratilgan. Jumladan, tikuv sexlarida 
foydalanib boʻlingan mato qoldiqlari tashlab 
yuborilmaydi. Ular zamonaviy, yuqori 
tezlikda ishlovchi uskunalar orqali qayta 
ishlanib, yana ip-kalava holatiga keltiriladi. 
Ushbu yoʻnalishda yillik tola ishlab chiqarish 
quvvati 5000 tonnani tashkil etadi. Bu esa 
resurslardan samarali foydalanish va ekologik 
barqarorlikni taʼminlash nuqtayi nazaridan 
juda muhim.

Umumiy qiymati 7 million dollarlik 
mazkur loyiha 3,3 gektar maydonda 
joylashgan. Korxonada 500 kishining 
doimiy bandligi taʼminlangan. Ishlab 
chiqarishda qoʻllanayotgan energiya tejamkor 
texnologiyalar iqtisodiy samaradorlikni 
oshirmoqda.

Prezidentimiz ishlab chiqarish jarayonini 
koʻzdan kechirdi va tikuv sexida mehnat 
qilayotgan xodimlar bilan samimiy 
suhbatlashdi.

— Sizlar bilan uchrashganimdan 
mamnunman. Bu yerda yaratilgan sharoitlar, 
tashkil etilgan ish oʻrinlari aholining 
bandligini taʼminlashda muhim omil boʻlib 
xizmat qilyapti. Amalga oshirilayotgan har bir 
loyiha — yurtimizdagi ulkan oʻzgarishlarning 
bir qismi. Albatta, ish oʻrinlariga talab 
oshib bormoqda. Shuning uchun biz yanada 
faol ishlayapmiz, har bir hududda yangi 
imkoniyatlar yaratishga harakat qilyapmiz, — 
dedi davlatimiz rahbari.

Shu yerning oʻzida Prezidentimiz 
huzurida Narpay tumanida suv resurslaridan 
foydalanish samaradorligini oshirish va nasos 
stansiyalarini davlat-xususiy sheriklik asosida 
boshqaruvga berish boʻyicha qilingan ishlar 
va istiqboldagi rejalar taqdimoti oʻtkazildi.

Bugun suv tanqisligi global muammolardan 
biriga aylandi. Bu, oʻz navbatida, har tomchi 
suvdan maqsadli va samarali foydalanish 
zaruratini yuzaga keltirmoqda. Ayniqsa, tabiiy 
geografik joylashuviga koʻra sugʻorish tizimi 
nisbatan murakkab va barqaror suv taʼminoti 
ogʻir boʻlgan Narpay tumani uchun bu jihat 
alohida ahamiyatga ega.

Tumandagi 8 ta nasos stansiyasi DXSH 
asosida xususiy sektorga berilgan. Oʻtgan 
davrda 21 ta nasos agregati 12,3 milliard soʻm 
investitsiya kiritish hisobiga yangilangani 
natijasida yillik energiya isteʼmolini 68,1 
million kilovatt-soatdan 34,1 million kilovatt-
soatgacha kamaytirishga erishildi.

Umuman, viloyat suv xoʻjaligiga yangi 
ilmiy yondashuvlar joriy qilinmoqda. Bu 
borada ilm-fan va amaliyot uygʻunligini 
taʼminlash maqsadida viloyat hokimiga 
ilmiy maslahatchi biriktirilmoqda. 
Shuningdek, sohada dual taʼlim yoʻlga 
qoʻyilib, 72 talabaning suv xoʻjaligi, qishloq 
xoʻjaligini mexanizatsiyalash, gidrotexnika 
va gidroenergetika, kadastr va ekologiya 
yoʻnalishlarida 6 oylik uzluksiz amaliyoti 
yoʻlga qoʻyiladi.

Davlatimiz rahbari bu ishlarni izchil 
va tizimli davom ettirish yuzasidan 
mutasaddilarga topshiriqlar berdi.

Prezidentimiz shu yerda viloyatda yirik 
loyihalarni ishga tushirish va qurilishini 

boshlashga bagʻishlangan marosimda ishtirok 
etdi.

Tadbir doirasida viloyatda oziq-ovqat, 
yengil sanoat, kimyo va farmatsevtika, 
qurilish materiallari, metall va mebel sanoati 
sohalarida ishlab chiqarilayotgan mahsulotlar 
koʻrgazmasi tashkil etildi. Davlatimiz rahbari 
hududning zamonaviy ishlab chiqarish 
quvvatlari, ilgʻor texnika va texnologiyalari, 
sanoat mahsulotlari bilan tanishdi.

Marosimda shahar va tumanlarda qariyb 7 
milliard dollarlik investitsiya hisobiga 106 ta 
yangi loyiha ishga tushirildi hamda qurilishga 
start berildi.

Prezidentimiz loyihalar ijrochilari, 
mahalliy va xorijiy kompaniyalar vakillari 
bilan suhbatlashdi, ularning taklif va 
tashabbuslarini tingladi. Bu kabi loyihalar 
Samarqand viloyatining sanoat salohiyatini 
yanada mustahkamlash, ishlab chiqarish 
tarmoqlarini modernizatsiya qilish va hududda 
barqaror iqtisodiy oʻsishni taʼminlashda 
muhim omil boʻlishi taʼkidlandi.

Shundan soʻng davlatimiz rahbari ramziy 
tugmani bosib, Samarqand viloyatidagi yirik 
loyihalarni ishga tushirish va yangilarining 
qurilishini boshlab berdi. Jumladan, Avstriya, 
Xitoy, Birlashgan Arab Amirliklari, Turkiya, 
Hindiston va Rossiya bilan hamkorlikda 2 
milliard 400 million dollarlik 53 ta loyiha ishga 
tushirildi. Shuningdek, Niderlandiya, Yaponiya, 
Janubiy Koreya, Xitoy, Birlashgan Arab 
Amirliklari, Turkiya, Rossiya va Eron bilan 
hamkorlikda 4 milliard 600 million dollarlik 53 
ta loyiha boʻyicha qurilish ishlari boshlandi.

Togʻ-kon sanoati va geologiya, qurilish 
materiallari, avtosanoat, kimyo sanoati, 
elektrotexnika, qishloq xoʻjaligi, taʼlim, 
sogʻliqni saqlash, xizmat koʻrsatish va turizm 
sohalari kabi koʻplab yoʻnalishlarni qamrab 
olgan ushbu loyihalar hisobiga 18 mingta 
yangi ish oʻrni ochiladi, 13 trillion soʻmlik 
sanoat mahsulotlari ishlab chiqariladi. 
700 million dollarlik eksport imkoniyati 
paydo boʻladi. Bu esa viloyat sanoatini 
diversifikatsiya qilish, zamonaviy ishlab 
chiqarish zanjirlari va eksport geografiyasini 
yanada kengaytirishga xizmat qiladi.

Shundan soʻng Narpay tumanida 
Prezidentimiz raisligida Samarqand viloyatini 
ijtimoiy-iqtisodiy rivojlantirish masalalari 
yuzasidan yigʻilish boʻlib oʻtdi.

Davlatimiz rahbari, avvalo, yigʻilganlarni 
kirib kelayotgan muborak Ramazon hayiti 
va qutlugʻ ayyom — Navroʻzi olam bilan 
chin qalbdan tabrikladi. Samarqandga oxirgi 
tashrifdan keyin oʻtgan toʻrt oy davomida 
mamlakatimiz hayotida katta oʻzgarishlar roʻy 
bergani taʼkidlandi. Xususan, shu haftaning 
oʻzida Olmaliq shahrida 3-mis boyitish 
fabrikasi ishga tushirildi, poytaxtimizda 
nafaqat Oʻzbekiston, balki butun Markaziy 
Osiyoning maʼnaviy xazinasi boʻlgan Islom 
sivilizatsiyasi markazi ochildi. 19-mart kuni 
esa Payariq tumanida buyuk hadisshunos 
ajdodimiz Imom Buxoriy yodgorlik 
majmuasining ochilish marosimi oʻtkazilishi 
qayd etildi.

Yigʻilishda Samarqand ishsizlik, 
kambagʻallik, investitsiya va eksport kabi barcha 
yoʻnalishlarda namunaviy viloyat boʻlishi 
shartligi qayd etildi. Buning uchun viloyat 
mahallalari infratuzilmasini yaxshilashga 100 
million dollar, Urgut tumaniga qoʻshimcha 50 
million dollar ajratildi. Umuman, viloyatga 
barcha manbalar hisobidan 11 trillion soʻm, 
tadbirkorlarga kredit resurslari uchun yana 
18 trillion soʻm yoʻnaltirilmoqda. Ushbu 
mablagʻlar, eng avvalo, tumanlarda ishsizlik va 
kambagʻallikni qisqartirish, pirovardida viloyat 
iqtisodiyotini yuksaltirishga xizmat qilishi 
shartligi qayd etildi.

Tumanlarning sanoat, servis va qishloq 
xoʻjaligi koʻrsatkichlari, yer osti va yer 
usti zaxiralari, mehnat resurslari, aholining 
biznes va kasbiy koʻnikmalarini sunʼiy 
intellekt yordamida tahlil qilish, mahallalar 
imkoniyatlaridan kelib chiqib, har bir 
tumanning ichki rivojlanish modelini yaratish 
zarurligi koʻrsatib oʻtildi.

Mazkur tahlillar asosida tuman hokimlari, 
“mahalla yettiligi” va mahalla bankirlari 
resurslarni eng koʻp ish oʻrni ochadigan va 
byudjet tushumlarini oshiradigan loyihalarga 
yoʻnaltirishi lozim. Ushbu tizim 1-mayga 
qadar Narpay va Termiz tumanlarida joriy 
qilinib, butun respublika uchun namuna 
sifatida tatbiq etilishi belgilandi.

Yigʻilishda Samarqand viloyati rahbariyati 
oldida kamida 9 foiz iqtisodiy oʻsishni 
taʼminlab, yalpi hududiy mahsulot hajmini 
144 trillion soʻmdan oshirish, 3 milliard dollar 
xorijiy investitsiya jalb etish va eksportni 1,2 
milliard dollarga yetkazish vazifasi turgani 
qayd etildi.

Shuningdek, 100 ming kishini doimiy 
ish bilan taʼminlash, 31 ming oilani 
kambagʻallikdan chiqarish va viloyatni 
ishsizlik hamda kambagʻallikdan xoli 
hududga aylantirish zarurligi koʻrsatib oʻtildi.

Mavjud imkoniyatlar va ishga solinmagan 
salohiyat Narpay, Qoʻshrabot, Kattaqoʻrgʻon, 
Paxtachi tumanlari misolida tahlil qilindi. 
Ushbu tumanlar va Kattaqoʻrgʻon shahrining 

viloyat sanoatidagi jami ulushi atigi 10 
foizni tashkil qiladi. Mazkur hududlarda 
sanoatni rivojlantirish boʻyicha alohida dastur 
qabul qilinib, 1 trillion 200 milliard soʻm 
ajratiladi. Bu mablagʻning 800 milliard soʻmi 
sanoat loyihalarini zarur infratuzilma bilan 
taʼminlash, qolgan 400 milliard soʻmi yoʻl, 
suv, elektr taʼminotini yaxshilash, servis va 
renovatsiya loyihalariga yoʻnaltiriladi.

Mazkur mablagʻlar hisobidan 
Kattaqoʻrgʻon shahridan 40 kilometr 
masofada joylashgan Ingichka shaharchasiga 
sanoat va Yangi Oʻzbekiston qiyofasi kirib 
borishi, Kattaqoʻrgʻon shahri markazidagi 
Narpay kanali ustida 60 yil avval qurilgan 
koʻprik rekonstruksiya qilinishi belgilandi.

Joriy yil Samarqand viloyatiga 500 ta 
elektrobus olib kelish choralarini koʻrish 
topshirildi.

Umuman, Narpay, Paxtachi, Payariq, 
Qoʻshrabot, Ishtixon, Kattaqoʻrgʻon tumanlari 
va Kattaqoʻrgʻon shahrida sanoat va servisni 
rivojlantirish, hududlarga yangicha qiyofa 
olib kirish ustuvor vazifa sifatida belgilab 
berildi.

Jahondagi notinchlik tufayli logistika 
zanjirida uzilish kuzatilmoqda. Oʻz navbatida, 
neft narxi va transport xarajati oshib boryapti. 
Tabiiyki, bu jihatlar oziq-ovqat narxiga taʼsir 
qiladi. Shu bilan birga, dunyoda qariyb 100 
million turist sayohat uchun tinch va xavfsiz 
mamlakatlarni qidirmoqda.

Yigʻilishda bunday sharoitda oziq-ovqat 
mahsulotlarini koʻpaytirish, turizm va servis 
sohalaridagi imkoniyatlarni toʻliq ishga solish 
hokimlarning eng asosiy vazifasi boʻlishi 
kerakligi koʻrsatib oʻtildi.

Yaylov yerlarini toʻgʻridan toʻgʻri ijaraga 
berish muddati yana bir yilga uzaytirilishi 
belgilandi. Viloyatning 4 ta tumanida jami 
43 ming gektar maydonda jamoat yaylovlari 
tashkil etilib, mahallalarga 30-yilga bepul 
ijaraga beriladi. Yaylovlarda quduq qazish, 
suv chiqarish, urugʻ ekish va degradatsiyadan 
chiqarish xarajatlari uchun 50 milliard soʻm 
ajratiladi.

Chorva naslchiligini rivojlantirish 
maqsadida laboratoriya uskunalari va 
naslli qoramol xaridi uchun 10 yilga 12 
foizli kredit ajratiladi. Bulungʻur tumanida 
goʻsht yoʻnalishida 50 million dollarlik 
naslchilik korxonasi, Qoʻshrabotda esa tuxum 
yoʻnalishida 20 million dollarlik naslchilik 
korxonasi ishga tushiriladi.

Joriy yil 1-maydan boshlab baliqchilik 
xoʻjaliklariga quyosh panellarini oʻrnatish 
uchun 16 foizli kredit ajratiladi. Panelni 
oʻz mablagʻi hisobidan oʻrnatganlarga esa 
xarajatning 25 foizi qoplab beriladi.

Kartoshka yetishtirish masalalariga ham 
alohida eʼtibor qaratildi. Jumladan, Misrdan 
250 ming dona kartoshka mini tuganagini 
olib kelib, Bulungʻur tumanida koʻpaytirish 
boshlanadi. Niderlandiyadan 6000 tonna 
urugʻlik kartoshka olib kelinib, fermerlarga 
ustamasiz yetkazib beriladi.

Prezidentimiz turizm sohasidagi 
vazifalarga ham alohida toʻxtalib oʻtdi.

Xalqaro turizm bozoridagi noaniqlik 
sharoitida Oʻzbekistonni xavfsiz turistik 
yoʻnalish sifatida targʻib qilish boʻyicha 
katta kampaniya boshlanishi qayd etildi. Bu 
jarayonda turizmga eng qulay davr boʻlgan 
aprel-iyun oylari uchun alohida dastur 
tayyorlanib, “Oʻzbekistonda ochiq turizm 
mavsumi” eʼlon qilinadi.

Ushbu muddatda aviakompaniyalarga 
yangi reyslar qatnovini yoʻlga qoʻyib, 
olib kelingan har bir xorijiy sayyoh uchun 
100 dollardan subsidiya beriladi. Bunday 
aviakompaniyalarga aeroport xizmatlari 
uchun 20 foiz chegirma taqdim etiladi. 
1-apreldan boshlab turoperatorlarga uch oy 
mobaynida jalb qilingan har 1 ming xorijiy 
turist uchun byudjetdan 5000 dollargacha 
subsidiya beriladi. Qoʻshilgan qiymat 
soligʻining yarmi keshbek sifatida qaytariladi. 
Ijtimoiy tarmoqlarda 5 milliondan ortiq 
kuzatuvchisi boʻlgan xorijiy 50 blogerga 
Oʻzbekistonga kelish uchun yetti kunlik bepul 
turpaket taqdim etiladi.

Joriy yilning oʻzida Samarqandda dunyoga 
mashhur kamida 5 sanʼatkorning gastroli, 
shuningdek, 10 ta biznes-forum va moda 
festivalini oʻtkazish muhimligi taʼkidlandi.

Shu bilan birga, Samarqandni aniq va 
tabiiy fanlar boʻyicha olimpiada, forum va 
ilmiy konferensiyalar oʻtkaziladigan xalqaro 
xabga aylantirish uchun barcha imkoniyat 
borligi qayd etildi. Mavjud salohiyatdan 
samarali foydalanish hisobiga Samarqandga 
yil yakuniga qadar 6 million sayyoh olib 
kelish maqsadi belgilandi.

Yigʻilishda viloyat va tuman hokimlari, 
tarmoq rahbarlari hamda boshqa 
mutasaddilarning hisoboti tinglandi, 
Samarqand ahli bilan muloqot qilindi.

Prezidentimiz Shavkat Mirziyoyevning 
Samarqand viloyatiga tashrifi davom etmoqda.

Dilshod ULUGʻMURODOV,
Avazbek XUDOYQULOV,

“Yangi Oʻzbekiston” muxbirlari

SAMARQAND ISHSIZLIK VA KAMBAG‘ALLIKDAN XOLI, 
BARQAROR RIVOJLANISH BO‘YICHA NAMUNALI VILOYATGA AYLANADI

Joriy yil 1-maydan boshlab baliqchilik xoʻjaliklariga quyosh panellarini oʻrnatish 
uchun 16 foizli kredit ajratiladi. Panelni oʻz mablagʻi hisobidan oʻrnatganlarga esa 

xarajatning 25 foizi qoplab beriladi.

Oʻzbekistondagi Islom sivilizatsiyasi markazining 
rasmiy ochilish munosabati bilan tashkil etilgan iftor 
tadbirida ishtirok etish men uchun katta sharaf va 
unutilmas voqea boʻldi. Davlatimiz rahbari shaxsan 
oʻzi ishtirok etgani esa bu tadbirga yanada mazmun 
va ahamiyat bagʻishladi. 

Oʻzbekiston zamini azaldan buyuk islomiy 
tamaddunning muhim markazlaridan biri boʻlib 
kelgan. Xalqimiz tarixi, madaniyati, maʼnaviyati va 
urf-odatlari islom qadriyatlari bilan chambarchas 
bogʻliq. Yurtimizda asrlar davomida ilm-fan, maʼrifat 
va adolat gʻoyalari islom ruhiyati asosida shakllangan 
va rivojlangan. Buyuk ajdodlarimiz nafaqat yurtimiz, 
balki butun insoniyat taraqqiyotiga beqiyos hissa 

Prezidentimiz markazning asosiy vazifasi islomning 
haqiqiy gumanistik va maʼrifiy mohiyatini koʻrsatishdan 
iborat ekanini taʼkidlagan edi. Ushbu markazga tamal 
toshi qoʻyilishidan tortib, ochilish marosimigacha boʻlgan 
jarayonlarda ishtirok etganimdan faxrlandim, toʻlqinlandim. 
Kechagi ochilish marosimidagi tanishuv jarayonida guvohi 
boʻlganimiz — rang-barang ekspozitsiyalar, kutubxonada 
toʻplangan nodir qoʻlyozmalar, elektron adabiyotlar va 
xalqimizning boy tarixiy merosi namunalari bu fikrni yaqqol 
namoyon etdi.

“Har qanday millatni anglash, bilish uchun uning tarixi 
va madaniyati, insoniyat tamadduniga qoʻshgan hissasi bilan 
tanishish kerak”, degan ibratli gapning mohiyatini bu yerda 
yanada chuqurroq his etdik. 

Joriy yilning 17-mart kuni yurtimiz maʼnaviy 
hayotida unutilmas voqea — Islom sivilizatsiyasi 
markazining tantanali ochilish marosimi boʻlib 
oʻtdi. Bu ulugʻ dargoh nafaqat boy tarixiy 
merosimizni oʻrganish va targʻib qilish, balki 
zamonaviy ilm-fan, maʼrifat va madaniyatni 
uygʻunlashtirgan holda kelajak avlodga 
yetkazishda beqiyos ahamiyat kasb etadi. 

Markaz asrimizning haqiqiy maʼrifat mayogʻi 
sifatida insonlarni ezgulik, bagʻrikenglik va 
oʻzaro hurmat ruhida birlashtirishga xizmat 
qiladi. Bugun butun dunyo tinchlik va oʻzaro 
ishonchga ehtiyoj sezayotgan bir paytda ushbu 
maskan ana shunday yuksak qadriyatlarni 
targʻib etuvchi muhim maʼnaviy koʻprik boʻlishi 
shubhasiz.

Mamlakatimizning uch ming yillik shonli 
tarixi va boy madaniyati, yangi Oʻzbekiston 
imkoniyatlarining yorqin koʻzgusi boʻlgan 
ushbu betakror va ulugʻvor majmuaning ochilish  
marosimida ishtirok etishimning oʻzi qalbimga 
bir olam zavqu shavq va oʻzgacha harorat baxsh 
etdi. 

Bunday taʼrifi beqiyos koshonaning gʻaroyib 
va ajoyib jihatlari haqida gapirishga esa til ojiz. 
Eng asosiysi, ushbu markazning shunday ulugʻ 
kunlarda ochilishi, unda ishtirok etishim ayollik, 
onalik va buvilik davrimdagi eng halovatli, eng 
goʻzal va ajib bir nurli kun boʻldi. 

Davlatimiz rahbarining “Islom sivilizatsiyasi 
markazining Ulugʻbek darvozasi peshtoqiga 
Qurʼoni karimning “Iqra”, yaʼni “Oʻqi!” 
degan muborak oyatini muhrlab qoʻydik. 
Bu ilohiy soʻzlar zamirida islom dinining 
asl maʼno-mazmuni mujassam desak, ayni 

Islom sivilizatsiyasi markazining 
tantanali ochilishi nafaqat mamlakatimiz, 
balki butun islom olami va jahon 
jamoatchiligi uchun katta ahamiyatga ega 
boʻldi, desam yanglishmayman. Zero, 
ushbu markaz yurtimizning koʻp asrlik 
ilmiy-maʼrifiy merosini oʻrganish, asrab-
avaylash va keng jahonga namoyon etish 
yoʻlidagi eng yirik loyihalardan biri 
hisoblanadi.

Oʻzbekiston zaminidan yetishib 
chiqqan buyuk allomalar — Imom Buxoriy, 
Imom Termiziy, Abu Rayhon Beruniy, 
Abu Ali ibn Sino kabi mutafakkirlar 
jahon sivilizatsiyasi rivojiga ulkan hissa 
qoʻshgan. Ularning boy ilmiy merosi 
bugungi kungacha insoniyat taraqqiyotiga 
xizmat qilib kelmoqda. Yangi ochilgan 
markaz esa ana shu bebaho merosni 
chuqur oʻrganish, ilmiy tadqiq etish 
va uni zamonaviy usullar orqali keng 
jamoatchilikka yetkazishni maqsad qilgan.

Markaz zamonaviy infratuzilmaga ega 
boʻlib, unda noyob qoʻlyozmalar, qadimiy 
manbalar, interaktiv ekspozitsiyalar va 
ilmiy tadqiqotlar uchun keng imkoniyatlar 
yaratilgan. Bu yerda xalqaro ilmiy 
anjumanlar, konferensiyalar va maʼrifiy 
tadbirlar oʻtkazilishi rejalashtirilgani 
esa uning ahamiyatini yanada oshiradi. 
Mutaxassislarning taʼkidlashicha, markaz 
kelgusida jahon miqyosidagi ilmiy-maʼrifiy 
maskanlardan biriga aylanishi kutilmoqda.

Eng muhimi, mazkur dargoh bugungi 
globallashuv sharoitida insonlarni 
birlashtiruvchi, tinchlik, bagʻrikenglik 

Ushbu muzeyni soʻnggi yillarda islom olamida barpo 
etilgan eng yirik madaniy-maʼrifiy markazlaridan biri 
deb bemalol aytish mumkin. U nafaqat Oʻzbekiston, 
butun islom dunyosi uchun muhim maskan boʻlib xizmat 
qiladi.

Bu yerda islomdan avvalgi davrdan tortib, bugungi 
kungacha Oʻzbekiston hududida shakllangan islom 
sivilizatsiyasi tarixi juda taʼsirli tarzda namoyish 
etilgan. Markazda tarixiy meros nafaqat anʼanaviy 
usullar orqali, shuningdek, sunʼiy intellekt kabi 
zamonaviy texnologiyalar yordamida ham yoritilgan. 
Shu bois, bu maskanga kirgan inson tomosha zavqi 
bilan birga haqiqiy maʼnoda katta bilimga ham ega 
boʻladi.

Ushbu markazni barpo etishda mehnat qilgan 
barcha insonlarga chuqur minnatdorlik bildiraman. 
Toshkentda yashovchi inson, shu bilan birga, 
musulmon sifatida aytishim mumkinki, bu yerga 
kelganlar tariximizni oʻrganib, undan zavq oladi va 
islom sivilizatsiyasining buyuk merosini hayrat bilan 
kuzatadi.

Men Toshkentdagi bunday iftor tadbirida ikkinchi 
bor qatnashishim. Unda koʻplab diplomatik korpus 
vakillari, elchilar va diplomatlar ham ishtirok etdi. 
Barchamizni bir joyga jamlagani uchun Oʻzbekiston 
Respublikasi Prezidenti Janob Shavkat Mirziyoyevga 
alohida minnatdorlik bildiramiz.

Rustam KALONOV,  
Toshkent shahri “Nuroniy” 
jamgʻarmasi raisi, senator

Islom tarixi va merosini turli zamonaviy vositalar orqali 
yoshlar tafakkuriga yetkazib bera oladigan bunday ilmiy-
maʼrifiy markaz bugungi dunyoda juda ham zarur. Shu 
bilan birga, u jahon hamjamiyatiga xalqimizning maʼrifiy 
qarashlarini koʻrsatib beradi, boy ilmiy-madaniy merosimizni 
targʻib etadi.

Avvallari yurtdoshlarimiz dunyoning turli joylariga 
sayohatga yoki xizmat safariga borganda, chet elliklar 
ularning qayerdan kelganini soʻraganini va yurtimiz nomini 
bilmasligini nadomat bilan aytardi. Bu mahobatli majmua 
va undagi meros namunalari esa xorijlik mutaxassislar 
fikrini butunlay oʻzgartirib yuboryapti. Manaman degan 
davlat rahbarlari ham bunday aql va idrokka tasannolar 
aytmoqda. Arab mamlakatlaridan kelgan turli soha 
vakillari: “Biz ham shunday binoni barpo qilishimiz 
mumkin edi, ammo koʻrsatishga arzigulik nimalar bilan 
toʻldirardik? Bizda bunaqa manba yoʻq. Oʻzbekiston ilm-
fan doirasida, davlatchilik miqyosida mamlakat va xalq 
nufuzini, tafakkur koʻlamini, yutuqlarini aniq dalillar bilan 
namoyon qiladigan, manbalarga boy mamlakat ekan”, deb 
tan beryapti.

Boy merosimizni oʻrganish hamda anglash maskaniga 
tashrif buyurgan har qanday kishi tariximiz koʻlamini, uning 
mohiyatini ongida, vujudida his etadi.

Shuni yana takror va takror aytgim keladiki, bu markaz 
yoshlar uchun juda katta tarixiy manba boʻldi. Shu bois, 
ular faqatgina ana shunday buyuk ajdodlarning vorislarimiz 
deya faxrlanib qolmay, ularga munosib boʻlishga intilishini, 
ilm oʻrganishdan hech qachon toʻxtamasligini istardim. Bu 
esa ularning Uchinchi Renessansni yaratishda munosib hissa 
qoʻshishiga xizmat qilishi shubhasiz. Axir yurt farovonligi 
ham, yuksalishi ham, avvalo, ilmga va taʼlim-tarbiyaga 
bogʻliq ekanini yaxshi bilamiz.

Ushbu markaz dunyo hamjamiyatiga boy merosimizni 
namoyon etadigan, uni keng targʻib qiladigan va millatlararo 
hamkorlikni mustahkamlaydigan ishonchli koʻprik boʻlib 
qoladi.

BUYUK MEROSNI 
HAYRAT BILAN KUZATDIM

TAMADDUNNING MUHTASHAM RAMZI

Ufuk ULUTASH,
Turkiyaning Oʻzbekistondagi 
Favqulodda va muxtor elchisi

Ramazonning soʻnggi kunlari, Navroʻz bayrami 
hamda Ramazon hayiti arafasida oʻtkazilayotgan bunday 
uchrashuvlar qardoshlarni birlashtiradigan juda goʻzal 
anʼanadir.

Sherzod NIYAZIMBETOV, 
Nukus tumani “Biogumus” fermer 
xoʻjaligi rahbari

qoʻshgan. Ularning ilmiy va maʼnaviy merosi 
bugungi kunda ham yosh avlod uchun ilhom manbai 
boʻlib xizmat qilmoqda. Ular yaratgan ilm maktabi va 
madrasalari Oʻzbekistonning islom sivilizatsiyasida 
tutgan oʻrnini yanada mustahkamlaydi.

Islom sivilizatsiyasi markazi nafaqat ilmiy 
tadqiqotlar, balki madaniy muloqot, maʼnaviy tarbiya 
va xalqaro hamkorlik uchun ham katta maydondir. 
Bu kelajak avlod uchun bilim va maʼrifat manbai, 
yurtimiz madaniyati va sivilizatsiyasining kafolatli 
rivoji uchun mustahkam poydevor boʻladi. 

Oʻzbekiston boy tarix va madaniyat 
sivilizatsiyasining zamonaviy markazlaridan biriga 
aylanayotgan davlat. Uch ming yillik shonli tariximiz 
va boy madaniyatimiz, yangi Oʻzbekistonning ulkan 
imkoniyatlarining yaqqol ifodasi boʻlgan, milliy ruh 
bilan yoʻgʻrilgan ushbu markazda bir vaqtning oʻzida 
yurtimizning qadimiy tarixi durdonalarini koʻrish, 
oʻzbek xalqining intellektual va madaniy salohiyatiga 
aniq ishonch hosil qilish mumkin.

Markaz qariyb 10 gektar maydonda joylashgan 
boʻlib, bu yerda “Oʻzbekiston zaminida islomgacha 
boʻlgan davr”, “Birinchi va Ikkinchi Renessans”, 
“Yangi Oʻzbekiston — Uchinchi Renessans 
poydevori” kabi ekspozitsiya zallari tashkil etilgan.

Prezidentimiz markaz maʼnaviy-maʼrifiy ishlar 
uchun fundamental baza boʻlishini alohida taʼkidlab 
oʻtdi. Eng muhimi, bu markaz yoshlarimiz uchun 
mustahkam maʼnaviy tayanch boʻlishi, yangi 
Xorazmiylar, Beruniy va Ulugʻbeklar, Fargʻoniy 
va Ibn Sino, Buxoriy va Termiziylarning yetishib 
chiqishiga xizmat qilishi yurtimiz azaldan buyuk 
tarixga ega ekanini yana bir marta isbotlaydi.

BAGʻRIKENGLIK VA 
EZGULIK MAYOGʻI

INTELLEKTUAL SALOHIYATNI
NAMOYON ETUVCHI MASKAN

SHONLI OʻTMISHIMIZGA 
MOS ULUGʻVOR MAJMUA

Farida ABDURAHIMOVA,
“Oila va gender” ilmiy-tadqiqot instituti 

boʻlim boshligʻi, pedagogika fanlari 
nomzodi, professor

haqiqatni aytgan boʻlamiz. Xalqaro ekspertlar 
eʼtirof etganidek, bugun Oʻzbekistonda 
islom sivilizatsiyasi merosini oʻrganish va 
targʻib etish boʻyicha oʻziga xos katta ilmiy 
maktab yaratishga erishdik. Naqadar katta 
imkoniyatlarimiz, intellektual salohiyatimiz 
borligini dunyoga namoyon eta oldik. Bu bilan 
har qancha faxrlansak, gʻururlansak arziydi”, 
degan soʻzlari esa chindan ham qalbimizga nur 
kabi singib ketdi. 

Hech shubhasiz, ushbu ulugʻvor markaz 
Oʻzbekistonimizning dovrugʻini yetti iqlimga 
yanada mashhur qiladi. Bunga har bir 
yurtdoshimiz ayni dargohga qadam qoʻyganda 
toʻla amin boʻladi.

Akmal NURIDDINOV,
Oʻzbekiston Badiiy 
akademiyasi raisi, 

Oʻzbekiston xalq rassomi

va oʻzaro hurmat gʻoyalarini targʻib 
etuvchi maʼnaviy makon sifatida xizmat 
qiladi. Ayniqsa, yosh avlodni milliy 
va umuminsoniy qadriyatlar ruhida 
tarbiyalashda uning oʻrni beqiyos. 
Chunki bu yerda tarix va zamonaviylik 
uygʻunlashib, insonni maʼnan boyituvchi 
muhit yaratilgan.

Xulosa qilib aytganda, Islom 
sivilizatsiyasi markazi yurtimizning 
maʼnaviy hayotida ham yangi sahifa 
ochdi. U nafaqat oʻtmishni anglash, balki 
kelajakni barpo etish yoʻlida mustahkam 
poydevor boʻladi.

Boshlanishi 1-betda

Bugun jahonda turli qarama-qarshiliklar, 
tahlikali vaziyatlar kuchayib borayotgan bir 
sharoitda tinchlik, bagʻrikenglik va maʼrifat 
gʻoyalarini ilgari surish har qachongidan 
ham dolzarb ahamiyat kasb etmoqda.

Qutbiddin BURHONOV,
Oliy Majlis Senatining
Mudofaa va xavfsizlik masalalari 
qoʻmitasi raisi

Ana shunday murakkab davrda 
mamlakatimizda kechayotgan izchil 
islohotlar, ayniqsa, Prezidentimiz ilgari 
surgan tashabbuslarni nafaqat yurtimiz, 
balki butun jahon hamjamiyati yuksak eʼtirof 
etayotgani barchamizga iftixor bagʻishlaydi.

Bugun yuksak gʻoyalar asosida barpo 
etilgan Islom sivilizatsiyasi markazi 
yurtimizning koʻp ming yillik tarixi va 
boy maʼnaviy merosini oʻrganish hamda 
targʻib etishda beqiyos ahamiyat kasb 
etayotgan noyob majmuaga aylandi. Ushbu 
markazni nafaqat meʼmoriy inshoot, balki 
xalqimizning maʼnaviy qiyofasi, tarixiy 
xotirasi va intellektual salohiyatini namoyon 
etuvchi ulkan maʼrifiy maskan sifatida 
koʻrdik.

Markazning rasmiy ochilish marosimi 
muborak Ramazon oyiga toʻgʻri kelgani 
ham chuqur ramziy maʼnoga ega. Chunki 
u mehr-oqibat, saxovat va insonparvarlik 
fazilatlarini yuksaltirish oyidir. Bugun 
yurtimizdagi ijtimoiy himoya, ehtiyojmand 
aholiga koʻmak berish, tibbiy xizmatlarni 

yaxshilash kabi ishlar aynan shu 
qadriyatlarning amaldagi ifodasi.

Islom sivilizatsiyasi markazi nafaqat 
tarixiy yodgorliklar jamlangan joy, balki 
zamonaviy ilmiy-tadqiqot va maʼrifiy markaz 
sifatida ham katta ahamiyatga ega. Bu yerda 
joylashtirilgan ekspozitsiyalar xalqimizning 
boy tarixi, sivilizatsiyasi va taraqqiyot 
bosqichlarini yaxlit holda namoyon etadi.

Markazda jamlangan nodir qoʻlyozmalar 
va tarixiy manbalar ajdodlarimiz jahon 
tamadduniga qoʻshgan ulkan hissaning 
yorqin timsolidir. Bu yoshlarimiz uchun 
katta maʼnaviy va tarbiyaviy ahamiyatga ega. 
Chunki oʻz tarixini bilgan, ajdodlari merosi 
bilan faxrlangan yosh avlodgina kelajakda 
yuksak natijalarga erisha oladi.

Islom sivilizatsiyasi markazi 
yoshlarimizni ilmu maʼrifatga chorlovchi, 
ularni buyuk allomalarimiz yoʻlidan borishga 
ilhomlantiruvchi muhim maʼnaviy makon. 
Bu yerda shakllanayotgan ilmiy muhit yangi 
avlod olimlari va tadqiqotchilarini voyaga 
yetkazishga xizmat qiladi.

Islom sivilizatsiyasi markazining 
2026-yilda ochilishi kutilayotgan nufuzli 
muzeylar roʻyxatiga kiritilgani, shubhasiz, 
mamlakatimiz mavqei yuksalayotganidan 
dalolat beradi. Bu, avvalo, davlatimiz 
rahbarining oqilona siyosati va ilgari surgan 
maʼrifiy tashabbuslarining xalqaro miqyosda 
eʼtirof etilayotgani namunasidir.

Mazkur markazni barpo etish va uni 
boy tarixiy meros bilan taʼminlashda 
Prezidentimizning shaxsiy tashabbusi 
va hissasi beqiyos. Dunyoning turli 
burchaklarida saqlanayotgan noyob 
qoʻlyozmalar, tarixiy yodgorliklar va 
eksponatlarni yurtimizga olib kelish 
borasidagi saʼy-harakatlar bugun 
oʻzining amaliy natijasini bermoqda. 
Bu esa xalqimizning koʻp asrlik tarixi 
va madaniy merosini qayta tiklash, uni 
kelajak avlodga yetkazish yoʻlidagi 
muhim qadamdir.

Har bir yurtdoshimiz oʻz oilasi, 
farzandlari bilan ushbu markazga borib, 
xalqimizning boy tarixi va maʼnaviy merosi 
bilan yaqindan tanishishi juda muhim. 
Chunki inson oʻz ildizlarini, oʻzligini 
anglagani sari qalbida Vatanga muhabbat, 
milliy gʻurur va masʼuliyat tuygʻulari 
yanada mustahkamlanadi.

ISLOM  SIVILIZATSIYASI  MARKAZI – 
ILM-FAN  VA  MA’RIFATNING  BEBAHO  XAZINASI

Munosabat

AQL VA IDROKKA 
TASANNOLAR AYTILMOQDA

Oʻzbekiston zaminidan yetishib chiqqan buyuk allomalar — Imom Buxoriy, 
Imom Termiziy, Abu Rayhon Beruniy, Abu Ali ibn Sino kabi mutafakkirlar jahon sivilizatsiyasi 

rivojiga ulkan hissa qoʻshgan. Ularning boy ilmiy merosi bugungi kungacha insoniyat taraqqiyotiga xizmat qilib kelmoqda. 
Yangi ochilgan markaz esa ana shu bebaho merosni chuqur oʻrganish, ilmiy tadqiq etish va uni zamonaviy usullar orqali keng 

jamoatchilikka yetkazishni maqsad qilgan.

Oʻzbekiston Respublikasida suv xoʻjaligini 
rivojlantirishning 2020-2030-yillarga 
moʻljallangan konsepsiyasi qabul qilindi. 
“Oʻzbekiston — 2030” strategiyasida ham 
suv resurslaridan foydalanish samaradorligini 
oshirish boʻyicha ulkan maqsadlar belgilangan.

Oʻtgan yili Oʻzbekiston Respublikasining 
Suv kodeksi qabul qilindi. Prezidentimizning 
2024-yil 5-yanvardagi “Quyi boʻgʻinda suv 
resurslarini boshqarish tizimini takomillashtirish 
hamda suv resurslaridan foydalanish 
samaradorligini oshirish chora-tadbirlari 
toʻgʻrisida”gi qaroriga asosan dehqon va 
fermer xoʻjaliklarining yer maydonini suv 
bilan taʼminlash maqsadida manbaning suvlilik 
darajasidan kelib chiqib, xalq deputatlari tuman 
kengashlaridan suv olish limitini tasdiqlash 
boʻyicha yangi mexanizm yoʻlga qoʻyildi.

Shuningdek, davlatimiz rahbarining 2025-
yil 13-oktabrdagi “Suv sohasini raqamlashtirish 
jarayonini yanada jadallashtirish va barqaror 
rivojlantirish chora-tadbirlari toʻgʻrisida”gi 
farmoni hamda 2025-yil 14-oktabrdagi “Quyi 
boʻgʻinda suv resurslarini boshqarish tizimini 
yanada takomillashtirish hamda sohaning 
xususiy sektor uchun jozibadorligini oshirish 
chora-tadbirlari toʻgʻrisida”gi qaroriga muvofiq, 
endi yangi yondashuv asosida suv hisobini 
yuritish toʻliq elektron shaklga oʻtkaziladi. “Suv 
hisobi” axborot platformasi orqali foydalanilgan 
suv miqdori aniq hisoblanadi va isteʼmolchilarga 
elektron tarzda maʼlum qilinadi. Bu tizim hisob-
kitoblarda inson omilini kamaytirish, ortiqcha 
qogʻozbozlikni bartaraf etish hamda resurslardan 
foydalanish samaradorligini oshirishga xizmat 
qiladi.

Maʼlumotlarning aniqligini taʼminlash 
maqsadida “Raqamli qishloq xoʻjaligi” 
platformasi bilan integratsiya qilinadi.

Shu orqali sugʻoriladigan yerlar, ekin turlari 
va suv limiti haqidagi maʼlumotlar avtomatik 
yangilab boriladi.

Shuningdek, sohadagi barcha maʼlumotni 
yagona tizimda jamlash uchun Suv xoʻjaligi 
vazirligining “Suv xoʻjaligini raqamlashtirish va 
monitoring markazi” tashkil etiladi. Markaz suv 
balansi, nasos stansiyalari va suv sarfi boʻyicha 
maʼlumotlarni tahlil etadi, qaror qabul qilish 
jarayonini avtomatlashtirish imkonini beradi.

Sohada “Davlat suv kadastri” axborot tizimi 
ishlab chiqiladi. U orqali suv resurslariga oid 
maʼlumotlar tegishli vazirlik va idoralardan 
yigʻiladi hamda yagona bazada shakllantiriladi. 
Bu, oʻz navbatida, maʼlumot almashish 
jarayonini soddalashtirib, hisobotlarni qogʻozda 
yuritish amaliyotini qisqartiradi. “Davlat suv 
kadastri” tizimini 2026-yil apreliga qadar toʻliq 
ishga tushirish rejalashtirilgan.

Suv xoʻjaligi nasos stansiyalarini davlat-
xususiy sheriklik asosida boshqarish amaliyoti 
kengaytiriladi. 2026-yilda Jizzax, Qashqadaryo, 
Navoiy, Namangan, Samarqand va Sirdaryo 
viloyatlaridagi nasos stansiyalarining 50 foizini, 
2027-yilga borib esa Namangan viloyatidagi 
barcha nasos stansiyalarini xususiy sheriklikka 
berish rejalashtirilgan.

Bu borada Namangan viloyatining Chortoq 
tumanida “bir nasos — bir tizim” tamoyili 
asosida “Chortoq tajribasi” amalga oshiriladi. 
Bunda xususiy sherik isteʼmolchilarni suv limiti 
doirasida suv bilan taʼminlaydi, nasoslarga 
bogʻlangan maydonlardan hisoblangan suv 
soligʻining 40 foizi xususiy sherikka toʻlab 
beriladi. Ushbu mablagʻ hisobidan suv hisobi 
avtomatlashtiriladi va nasos stansiyalari 
bosqichma-bosqich modernizatsiya qilinadi.

Tajribaning mazmun-mohiyati hamda 
afzalliklarini dehqon va fermerlarga yetkazish 
maqsadida “Suvchilar maktabi” loyihasi 
doirasida 2025-2026-yillarda har bir tumanda 
bittadan “oʻquv dala shiyponi” tashkil etilib, 141 
tumanda 3500 gektar maydon qamrab olinadi.

Sohada raqamlashtirish jarayonini 
jadallashtirish, hisob va hisobot yuritishni 
toʻliq avtomatlashtirish, quyi boʻgʻinda xizmat 

Soʻnggi yillarda davlatimiz rahbari 
tomonidan suv resurslaridan oqilona 
foydalanish, transchegaraviy suvlarni adolatli 
boshqarish va mintaqada suv xavfsizligini 
taʼminlashga qaratilgan qator muhim xalqaro 
tashabbuslar ilgari surilayotganining boisi 
ham shu. Ushbu tashabbuslar mintaqada 
barqaror rivojlanishni taʼminlash, ekologik 
muammolarni hal qilish va davlatlar oʻrtasida 
ishonchli hamkorlikni mustahkamlashga 
qaratilgan. Shu jumladan, Prezidentimiz 
tashabbusi bilan BMT shafeligida Orolboʻyi 
mintaqasi uchun koʻp sheriklik trast 
jamgʻarmasi tashkil etilishi, BMT Bosh Assam
bleyasining Orolboʻyi mintaqasini ekologik 

innovatsiyalar va texnologiyalar hududi deb 
eʼlon qilish toʻgʻrisidagi maxsus rezolyutsiyasi 
qabul qilinishi kabi qator samarali saʼy-
harakatlarni eslash oʻrinli.

Shuningdek, Markaziy Osiyo davlatlari 
rahbarlarining 2025-yilning 15-16-noyabr 
kunlari Toshkent shahrida oʻtkazilgan VII 
Maslahat uchrashuvida davlatimiz rahbari 
2026-2036-yillarni “Markaziy Osiyoda suvdan 
oqilona foydalanish boʻyicha amaliy harakatlar 
oʻn yilligi” deb eʼlon qilish hamda Suv xoʻjaligi 
sohasida mintaqaviy kompetensiyalar markazini 
tashkil etish tashabbuslarini bildirdi.

— Qoʻshni mamlakatlar bilan yuritilayotgan 
nihoyatda oqilona siyosat natijasida 
mintaqamizda suv xoʻjaligi sohasida mutlaqo 
yangi hamkorlik muhiti shakllandi. Bu esa barcha 
tomonlar manfaatlarini teng hisobga olgan holda 
konstruktiv munosabatlarni barqarorlashtirish, 
transchegaraviy daryolardan samarali 
foydalanish, suv taqsimotini muvofiqlashtirishga 
mustahkam zamin yaratmoqda, — deydi 
suv xoʻjaligi vaziri Shavkat Hamroyev. — 
Oʻzbekiston davlatlararo suv hamkorligi 
mexanizmlarini yanada takomillashtirish 
yuzasidan mintaqaning barcha davlatlari bilan 
ochiq muloqotga tayyor. 

Jumladan, Sirdaryo oqimi boʻyicha 
Oʻzbekistondan quyida joylashgan Qozogʻiston 
bilan yurtimizni faqat daryoning oʻzi emas, 
boshqa suv manbalari ham bogʻlaydi. Misol 
uchun, Sirdaryodan suv oluvchi va yurtimizning 
Toshkent va Sirdaryo viloyatlaridan oʻtuvchi 
Doʻstlik kanali orqali Qozogʻistonning 
Turkiston viloyati Yettisoy va Maxtaaral 
tumanlaridagi ekin maydonlari sugʻoriladi. 
Chirchiq daryosi havzasidan Zax, Xonum va 
Katta Keles kanallari orqali Qozogʻistonning 
Turkiston viloyati Sariogʻoch, Qazigʻurt 
tumanlari suv bilan taʼminlanadi. Qoʻshni 
mamlakat hududidagi Chordara suv omboridan 
Oʻzbekiston hududidagi Arnasoy suv omboriga 
suv olish imkoni mavjud. 

Zafar MUSTAFOQULOV,
Oʻzbekiston fermerlari kengashi 

raisi oʻrinbosari

koʻrsatish samaradorligini oshirish, davlat-
xususiy sheriklikni kengaytirish boʻyicha aniq 
vazifalar belgilangan.

Bundan tashqari: Soliq kodeksiga suvni 
tejaydigan sugʻorish texnologiyalari joriy 
qilinganda hamda sugʻorish uchun olingan 
suv hajmi suv oʻlchash uskunalari asosida 
aniqlanganda suv soligʻi stavkasiga 0,5 
kamaytiruvchi koeffitsiyent qoʻllanishi; 
suvni tejaydigan sugʻorish texnologiyalari 
joriy qilinganda yoki sugʻorish uchun 
olingan suv hajmi suv oʻlchash uskunalari 
asosida aniqlanganda suv soligʻi stavkasiga 
0,7 kamaytiruvchi koeffitsiyent qoʻllanishi; 
baliqchilik uchun olingan suv hajmi suv 
oʻlchash uskunalari asosida aniqlanganda 
suv soligʻi stavkasiga 0,7 kamaytiruvchi 
koeffitsiyent qoʻllanishi, suvni tejaydigan 
sugʻorish texnologiyalari joriy qilinmaganda 
hamda sugʻorish uchun olingan suv hajmi suv 
oʻlchash uskunalari asosida aniqlanmaganda suv 
soligʻi stavkasiga 1,1 oshiruvchi koeffitsiyent 
qoʻllaniladi.

Respublika boʻyicha 2,8 million gektarda, 
yaʼni sugʻoriladigan ekin maydonlarining 66 
foizida suv tejovchi texnologiyalarni joriy 
qilishga erishildi.

Soʻnggi yillarda tomchilab sugʻorish tizimi 
jadal surʼatda kengaydi. Ayrim hududlarda 
paxtachilik, bogʻdorchilik va sabzavotchilikda 
40-60 foizgacha suv tejalishiga erishildi. Bu 
nafaqat suvni, balki oʻgʻit va energiya sarfini 
ham kamaytirdi.

Lazerli tekislash qishloq xoʻjaligi 
yerlarida suvning bir xil tarqalishini 
taʼminladi. Oʻsuv davrida hosildorlikning 
15-20 foiz oshishi kuzatildi. Bu 
agrotexnologiyani fermerlar eng 

samarali innovatsiyalardan biri sifatida 
baholamoqda.

Suv tejaydigan uskunalar qiymatining 30-40 
foizi, sarflangan elektr energiyasi toʻlovining 
esa 100 foizini davlat qoplab berayotgani 
fermerlarning qiziqishini yanada oshirdi. 
Hukumatning qoʻshimcha kredit va lizing 
imtiyozlari esa texnologiyani ommaviy joriy 
etishga yoʻl ochdi. Suv isteʼmolini aniqlash, 
namlik sensorlari, dron orqali monitoring va 
avtomat sugʻorish tizimlari qoʻllana boshlandi. 
Ayrim yirik xoʻjaliklar ishlab chiqarish xarajatini 
30 foizgacha tejashga erishmoqda.

Prezidentimiz BMT Bosh Assambleyasining 
80-yubiley sessiyasidagi nutqida nafaqat 
Oʻzbekiston, balki Markaziy Osiyo davlatlari, 
yaqin va uzoqdagi mamlakatlar, xalqaro 
tashkilotlar hal etishi lozim boʻlgan eng muhim 
masalalarga yechim topish boʻyicha aniq 
takliflarni bildirdi. Xususan, oʻtkir tus olayotgan 
iqlim oʻzgarishi muammolari, jumladan, Orol 
dengizi qurishining salbiy oqibatlari jahon 
hamjamiyatining doimiy diqqat markazida 
boʻlishi lozimligi, suv resurslarining taqchilligi, 
dunyo aholisining ikki milliarddan ortigʻi toza 
ichimlik suvdan foydalanish imkoniyatiga ega 
emasligi taʼkidlandi.

Mamlakatimizda Suvni tejash boʻyicha 
butunjahon forumini oʻtkazish rejalashtirilgani, 
suv inqirozini barqaror taraqqiyot uchun jiddiy 
tahdid sifatida belgilash, global darajada 
innovatsion texnologiyalarni joriy etish uchun 
alohida “yoʻl xaritasi” qabul qilish zarurligi 
bildirildi.

Ekologik oʻzgarishlarning yana bir salbiy 
koʻrinishi — iqlim migratsiyasi kuchayib 
borayotgani tufayli bu masalada keng xalqaro 
sheriklik va muvofiqlashtirilgan siyosat yuritish 
boʻyicha Global pakt qabul qilish taklif etildi.

BMT tuzilmalari bilan hamkorlikda 
mintaqamizda qator yangi loyiha va dasturlarni 
amalga oshirish tashabbusi ilgari surildi. 
Jumladan, EKOSOS va UNKTAD shafeligida 
Markaziy Osiyo davlatlarining iqtisodiy 
taraqqiyoti masalalariga bagʻishlangan xalqaro 
forum oʻtkazish, UNIDO bilan sanoatda 
“yashil” texnologiyalar mintaqaviy xabini 
tashkil etish, mintaqamizda suv resurslaridan 
oqilona foydalanish, “yashil” makon barpo 
etish hamda demografik barqarorlikka erishish 
boʻyicha dasturlarni amalga oshirish zarur.

Shu bilan birga, Bosh Assambleyaning 
Markaziy Osiyo mamlakatlarining mintaqaviy 
sheriklik va iqtisodiy integratsiyani 
chuqurlashtirishga qaratilgan harakatlarini 

qoʻllab-quvvatlashga doir rezolyutsiyasini qabul 
qilish tashabbusi ilgari surildi.

Oʻzbekiston tajribasi Qozogʻiston, 
Qirgʻiziston, Tojikiston va Turkmaniston uchun 
ham dolzarb. Butun mintaqa Amudaryo va 
Sirdaryo havzasidagi suv tanqisligi bilan bogʻliq 
umumiy xavfni his qiladi. 

Mamlakatimiz suv tanqisligi kuchayib 
borayotgan ayni  sharoitda zamonaviy sugʻorish 
texnologiyalariga oʻtishda qoʻshni davlatlarga 
ham namuna boʻlmoqda. Yutuqlar salmoqli. Shu 
bilan birga, kelgusida yanada keng islohotlar 
oʻtkaziladi. Eng muhimi, bu jarayon nafaqat 
milliy, balki mintaqaviy strategik ahamiyatga 
ega.

Dilshod ULUGʻMURODOV, 
“Yangi Oʻzbekiston” muxbiri 

Bugungi kunda Oʻzbekiston va 
Qozogʻiston oʻrtasida transchegaraviy suv 
resurslaridan birgalikda foydalanish masalalari 
konstruktiv ruhda hal etib kelinmoqda. 
2025-yil 15-noyabrda strategik sheriklikni 
mustahkamlash maqsadida Oʻzbekiston va 
Qozogʻiston hukumatlari transchegaraviy suv 
obyektlaridan birgalikda foydalanish va ularni 
boshqarish toʻgʻrisidagi bitimni imzoladi. Ayni 
paytda bitimni amalga oshirish uchun zarur 
ichki davlat tartib-taomillari mamlakatimiz 
tomonidan yakunlandi. Hujjatning kuchga 
kirishi uchun Prezidentimizning “Xalqaro 

shartnomani tasdiqlash toʻgʻrisida”gi qarori 
qabul qilindi. 

Bitim transchegaraviy suv obyektlarini 
boshqarishda tizimli hamkorlikni yoʻlga 
qoʻyish, sohaviy idoralar oʻrtasidagi oʻzaro 
munosabatlarni takomillashtirish va ikki 
davlatning ijtimoiy-iqtisodiy rivojlanishi yoʻlida 
suv resurslaridan samarali foydalanishga xizmat 
qiladi. Shuningdek, mamlakatlarimizning suv 
xoʻjaligi sohasidagi mutaxassislari oʻzaro tajriba 
almashib keladi. Toshkent shahridagi “Suvchilar 
maktabi”da qozogʻistonlik mutaxassislar uchun 
oʻquv seminari tashkil etish yoʻlga qoʻyilgan. 

Oʻzbekiston va Tojikiston oʻrtasida ikki 
tomonlama hamkorlikni yanada mustahkamlash 
maqsadida Markaziy Osiyoning transchegaraviy 
daryolari suv resurslaridan kompleks foydalanish 
boʻyicha qoʻshma ishchi guruhi faoliyat 
koʻrsatmoqda. Uning yigʻilishlarida suv xoʻjaligi 
sohasida qoʻshma transchegaraviy loyihalarni 
amalga oshirish istiqbollari, suv resurslarini 
boshqarish tizimini isloh qilish boʻyicha 
tajriba almashish, shuningdek, Bahri tojik suv 
omborining ish rejimini kelishish kabi masalalar 
koʻrib chiqiladi.

Bundan tashqari, Oʻzbekiston, Tojikiston va 
Qozogʻiston oʻrtasida yozgi davrda Bahri tojik 
suv omborining ish rejimini kelishish boʻyicha 
samarali hamkorlik yoʻlga qoʻyilgan. Mazkur 
hamkorlik har yili oʻzbek, qozoq va tojik tomonlari 
ishtirokidagi ishchi yigʻilish bayonnomalarini 
imzolash orqali amalga oshiriladi. Misol uchun, 
oʻtgan yil 30-may kuni imzolangan bayonnomada 
2025-yil iyun-avgust oylari uchun 1142 million 
kub metr hajmda suv chiqarish rejalashtirilgan 
edi. Amalda esa suv chiqarish hajmi 1241 
million kub metrni tashkil etdi. Qoʻshimcha suv 
chiqarilishi Sirdaryo havzasiga kiruvchi Sirdaryo, 
Jizzax va Toshkent viloyatlaridagi qishloq 
xoʻjaligi ekin maydonlarini suv bilan taʼminlash 
imkonini berdi.

Amudaryodan Surxondaryo viloyatida 
Amuzang, Qashqadaryo viloyatida Qarshi 

magistral kanali nasos stansiyalari kaskadi, 
Buxoro viloyatida Amu-Buxoro mashina kanali 
nasos stansiyasi orqali suv olinadi. Oʻz navbatida, 
Qarshi magistral kanali orqali Turkmaniston 
hududiga suv yetkazib beriladi. Qarshi magistral 
kanali nasos stansiyalari kaskadining 6 ta nasos 
stansiyasi Turkmaniston hududida joylashgan. 
Oʻzbekistonlik suvchilar qoʻshni davlat hududiga 
oʻtib, ularni ishlatadi. 

Bundan tashqari Qarshi magistral kanallaridan 
foydalanish boshqarmasi, Amu-Buxoro mashina 
kanallaridan foydalanish boshqarmasi tizimida 
Turkmanistonning 700 nafarga yaqin fuqarosi 
oʻzbekistonlik mutaxassislar bilan birgalikda 
ishlaydi. 

Turkmaniston Amudaryodan oʻz hududidagi 
Qoraqum va boshqa kanallar hamda kichik nasos 
stansiyalari orqali suv oladi. Oʻzbekistonning 
Xorazm viloyati va Qoraqalpogʻiston 
Respublikasi hamda Turkmanistonning Toshovuz 
viloyati hududlarini suv bilan taʼminlovchi 
Tuyamoʻyin suv ombori esa ikki mamlakat chegara 
hududlarida joylashgan. Undan chiqariladigan 
suv Turkmandaryo hamda Chapqirgʻoq magistral 
kanallari, shuningdek, Tuyamoʻyin gidrouzelining 
pastki qismi, Amudaryoning chap tomonidan 
Xonyop, Jumaboy soqa, Qilichniyazboy va 
Qipchoq-Boʻzsuv kanallari orqali Toshovuz 
viloyati hududlariga yetkazib beriladi. 

Oʻzbekiston va Turkmaniston hukumatlari 
oʻrtasida Suv masalalari boʻyicha Oʻzbekiston 
— Turkmaniston hukumatlararo qoʻshma 
komissiyasi ishlamoqda. Turkmaniston suv 
xoʻjaligi sohasi bilan kadrlar tayyorlash boʻyicha 
ham hamkorlik yoʻlga qoʻyilgan. Bugungi kunda 
“Toshkent irrigatsiya va qishloq xoʻjaligini 
mexanizatsiyalash muhandislari instituti” milliy-
tadqiqot universitetida 2000 nafarga yaqin 
turkman talabasi tahsil olmoqda.

Shuningdek, Oʻzbekiston, Qirgʻiziston va 
Qozogʻiston suv xoʻjaligi hamda energetika 
idoralari oʻrtasida Toʻxtagʻul suv omborida 
Oʻzbekiston va Qozogʻistonda sugʻoriladigan 
yerlarda vegetatsiya davrini barqaror oʻtkazish 
uchun zarur boʻlgan suv hajmini toʻplashga 
qaratilgan uch tomonlama hamkorlik yoʻlga 
qoʻyilgan. Uch davlatning suv xoʻjaligi va 
energetika idoralari rahbarlari uchrashuvlari 
yakunlari boʻyicha Toʻxtagʻul suv ombori 
sathining kritik darajagacha pasayib ketishining 
oldini olish, shuningdek, oʻzaro elektr energiyasi 
yetkazib berishni taʼminlash masalalari yuzasidan 
muntazam ravishda bayonnomalar imzolab 
kelinmoqda.

Suv xoʻjaligi vazirligining Xalqaro aloqalar va 
Jahon savdo tashkiloti masalalari boʻlimi boshligʻi 
Otabek Hazratovning maʼlum qilishicha, bugungi 
kunda Oʻzbekiston Markaziy Osiyo mamlakatlari 
bilan suv masalalari boʻyicha aloqalarni Orolni 
qutqarish xalqaro jamgʻarmasi va Davlatlararo 
suv xoʻjaligini muvofiqlashtirish komissiyasida, 
suvdan foydalanish boʻyicha hukumatlararo 
ishchi guruhlar doirasida izchil rivojlantiryapti.

Yana bir yangilik. 2026-yil 25-26-mart kunlari 
Toshkent shahrida suv resurslarini boshqarish 
va suv xavfsizligi masalalariga bagʻishlangan 
yirik xalqaro forum — “Tashkent Water Week — 
2026” oʻtkaziladi. Forum Oʻzbekiston hukumati 
tashabbusi bilan tashkil etilmoqda va unda davlat 
organlari, xalqaro tashkilotlar, ilmiy muassasalar 
hamda biznes vakillari ishtirok etishi kutilyapti. 

“Tashkent Water Week”ning markaziy 
tadbiri Xalqaro suv forumi hisoblanadi. Forum 
doirasida Markaziy Osiyoda suv xavfsizligi, 
transchegaraviy suv resurslarini boshqarish, iqlim 
oʻzgarishi va suv tanqisligi, suv infratuzilmasini 
modernizatsiyalash, innovatsion texnologiyalar 
va raqamlashtirish kabi masalalar muhokama 
qilinadi. 

Shuningdek, forum doirasida suv va qishloq 
xoʻjaligi, gidroenergetika va resurslar balansi, 
innovatsiyalar va raqamli texnologiyalar, ilm-fan 
va taʼlim kabi 8 ta tematik sessiya, taqdimotlar, 
uchrashuvlar oʻtkazilishi rejalashtirilgan. 
Bu tadbir Markaziy Osiyoda suv resurslarini 
barqaror boshqarish, suv tanqisligi muammolari 
va innovatsion yechimlarni muhokama qilish 
uchun muhim mintaqaviy platforma boʻlib xizmat 
qiladi. 

Xulosa qilib aytganda, Oʻzbekiston 
Prezidentining suv sohasida  nafaqat oʻz 
xalqi, balki mintaqa xalqlarining manfaatini 
koʻzlab xalqaro minbarlarda ilgari surayotgan 
tashabbuslari keng quloch yoyib, oʻz natijalarini 
bermoqda. Qoʻshni davlatlar umumiy boylik 
hisoblangan suvdan oqilona foydalanish, 
resurslarni samarali boshqarish va mintaqada 
suv tanqisligini kamaytirishdek ezgu maqsad 
yoʻlida bir yoqadan bosh chiqarib, ahillik bilan 
zimmalaridagi sharafli vazifalarini ado etayotgani 
buning tasdigʻidir. 

Ulugʻ neʼmat boʻlgan suvning 
oʻrnini hech narsa bosa olmaydi. 
U hayvonot va nabotot, butun 
borliqning tiriklik manbai.  Global 
iqlim oʻzgarishlari, yogʻingarchilik 
miqdori kamayishi va boshqa 
omillar taʼsirida sezilarli 
kamayib, ehtiyoj yildan yilga 
ortmoqda. Bugun suv Markaziy 
Osiyo xalqlarining tinchligi va 
farovonligini taʼminlovchi eng 
muhim resurslardan biri ekani sir 
emas. 

Mamlakatimizda keyingi yillarda suv resurslarini 
tejash boʻyicha oʻtkazilayotgan islohotlar nafaqat milliy, 
balki mintaqaviy barqarorlikni taʼminlashda ham 
hal qiluvchi ahamiyatga ega. Bu neʼmatdan samarali 
foydalanish, irrigatsiya tizimlarini modernizatsiya qilish, 
tejamkor texnologiyalarni joriy etish davlat siyosati 
darajasiga koʻtarildi.

TABIATNING 
BEQIYOS  IN’OMI

Suv va hayot

RAQAMLI  IRRIGATSIYA  VA 
TEJAMKOR  TEXNOLOGIYALAR

USHBU MAQOLANI 
QORAQALPOQ TILIDA 
HAM OʻQISH UCHUN

QR-KODNI SKANER 
QILING!

Insoniyat tarixining bugungi 
taraqqiyot bosqichi shuni 
yaqqol koʻrsatib turibdiki, 
ilm-fan va innovatsiyalar 
rivojisiz hech bir jamiyat yuksak 
maqsadlariga erisha olmaydi. 
Jahon miqyosidagi globallashuv 
jarayoni, raqobat muhiti tobora 
keskinlashuvi har bir davlatdan 
oʻz iqtisodiyotini zamonaviy 
bilimlar, ilgʻor texnologiyalar 
va uzluksiz izlanishlar asosida 
qayta qurishni talab etmoqda. 
Mamlakatimizdagi keng koʻlamli 
islohotlardan asosiy maqsad 
ham aynan natijadorlikka 
yoʻnaltirilgan ilm-fan va 
innovatsion faoliyatning yangi, 
samarali boshqaruv tizimini 
yaratishdan iborat.



“Oʻzbekiston — 2030” strategiyasida raqamli texnologiyalarni rivojlantirgan 
holda mamlakatni mintaqaviy AT xabiga aylantirishga doir qator vazifalar 

belgilangan.

“El-yurt umidi” jamgʻarmasi koʻmagida 
100 ga yaqin oʻgʻil-qizlarimiz dunyoning 
eng nufuzli universitetlarida tahsil olmoqda. 
Qolaversa, mamlakatimizda axborot 
texnologiyalari xizmati eksporti hajmi oʻtgan 
yillardagiga nisbatan 4,5 karra oʻsib, 1 milliard 
dollarga yaqinlashgani ham sohadagi islohotlar 
natijadorligini tasdiqlaydi.

Prezidentimiz oʻtgan yili Xalqaro kongress 
markazida sunʼiy intellekt boʻyicha xalqaro 
forumning tantanali ochilish marosimida 
2030-yilga qadar faqat AT xizmatlari eksporti 
qiymatini 5 milliard dollarga yetkazish, sohada 
yetishib chiqadigan millionlab yoshlar uchun 
yuqori daromadli ish oʻrinlarini ochish boʻyicha 
katta marralar olinganini taʼkidlagandi. 

Davlatimiz rahbari qayd etganidek, hozirgi tez 
oʻzgarayotgan zamonda barcha sohaga axborot 
texnologiyalarini bilgan kadrlar suv va havodek 
zarur. Bu jabhadagi xizmatlar ham, eksport 
ham aynan malakali kadrlarga bogʻliq. Shu 
bois, axborot texnologiyalari mutaxassislarini 
tayyorlash uchun zarur infratuzilma bosqichma-
bosqich kengaytirilib, takomillashtirilyapti.

“Oʻzbekiston — 2030” strategiyasida 
raqamli texnologiyalarni rivojlantirgan 
holda mamlakatni mintaqaviy AT xabiga 
aylantirishga doir qator vazifalar belgilangan. 
Xususan, AT xizmatlari va dasturiy mahsulotlar 
eksporti qiymatini 5 milliard dollarga yetkazish 
va 300 ming kishini ushbu sohada ishli qilish 
maqsadi belgilangan.

Buning uchun hududlarda axborot 
texnologiyalari infratuzilmasi va venchur 

Jumladan, Jinoyat va Maʼmuriy javobgarlik 
toʻgʻrisidagi kodekslarga oiladagi zoʻravonlikni 
jinoyat deb hisoblovchi hamda ayollar va 
bolalarni qoʻshimcha himoya mexanizmlari 
bilan taʼminlaydigan Xotin-qizlar va bolalar 
huquqlari, erkinliklari, qonuniy manfaatlarini 
ishonchli himoya qilish tizimini yanada 
takomillashtirish munosabati bilan Oʻzbekiston 
Respublikasining ayrim qonun hujjatlariga 
oʻzgartirish va qoʻshimchalar kiritish toʻgʻrisida 
qonun qabul qilingan.

Qonunlarimizda xotin-qizlar va bolalar 
huquqlarini himoya qilish hamda ularga 
zoʻravonlik va tazyiq qilgan aybdorlarga tegishli 
javobgarlik belgilangan boʻlsa-da, tergov va 
sudlarda bu kabi ishlarni sifatli koʻrib chiqish, 
aybdorlarga qilmishiga yarasha qonuniy chora 
koʻrish, jabrlanganlarning huquqlarini ishonchli 
himoya qilish bilan bogʻliq masalalarda 
qonunlarni yanada takomillashtirish zarurati 
mavjud edi.

Prezidentimizning shu yil 3-martdagi 
“Ayollar va bolalar huquqlarining himoyasini 
kuchaytirish hamda ularga nisbatan tazyiq va 
zoʻravonlik holatlarining oldini olish boʻyicha 
qoʻshimcha tashkiliy-huquqiy choralar 
toʻgʻrisida”gi farmoni bu boradagi ishlarni 
yuqori bosqichga koʻtarish, erta nikohning oldini 
olish, zoʻravonlikka qarshi tizimni kuchaytirish 
va jabrlanganlarni qoʻllab-quvvatlashga 
qaratilgan.

Xususan, hujjat bir necha muhim vazifani 
qamrab olgan. Avvalo, ayollar va bolalarga 
nisbatan har qanday tazyiq va zoʻravonlikka 
qarshi kurash tizimi yanada kuchaytiriladi. 

Yurtimizda yoshlarning sifatli taʼlim olish 
imkoniyati keskin kengaytirildi. Jumladan, 
qisqa muddatda respublikamizdagi oliy 
oʻquv yurtlari soni ikki yarim barobar 

bozorini rivojlantirish, mahalliy korxonalarni 
eksport darajasiga olib chiqish, yurtimizda 
xalqaro kompaniyalar ofislarini ochish kabi 
koʻplab choralar koʻzda tutilgan.

Ayni paytda taʼlim, bank ishi, bojxona, 
moliya, qishloq xoʻjaligi, geologiya va kadastr 
kabi yoʻnalishlarda raqamli transformatsiya 
loyihalari amalga oshirilmoqda. Yangi AT 
kompaniyalari tashkil etilib, chet el sarmoyasi 
tobora koʻp jalb etilmoqda. Yoshlarni 
mazkur soha bilimdoni etib tayyorlashda 
davlat tashkilotlari bilan birga nodavlat 
tashkilotlarning ham salmoqli oʻrni bor.

— Davlatimiz rahbarining tegishli qarori bilan 
xalqaro AT sertifikatiga ega yoshlarning oʻqish 
hamda ushbu sertifikatlarni olish xarajatining 60 
foizgacha qismi qoplab berilayotir. Shuningdek, 
ingliz tilini bilish boʻyicha B2 va undan yuqori 
darajadagi sertifikatga ega oʻgʻil-qizlarning 
xalqaro AT sertifikatini olish xarajati esa 
toʻliq qoplanmoqda, — deydi Toshkent taʼlim 
akademiyasi oʻquv markazi rahbari Shohrux 
Yerjanov. — Faoliyat boshlaganimizga qariyb 
uch yil boʻldi. Hozir asosiy maqsadimiz sohaga 
zamonaviy innovatsiyalarni, xorijiy tajriba 
asosida zamonaviy uslublarni joriy etish, yoshlar 
va xotin-qizlarning bilimi hamda koʻnikmasini 
oshirgan holda bandligini taʼminlashga 
koʻmaklashishdan iborat. Oʻquv markazimizda 
yoshlar oʻndan ortiq yoʻnalish boʻyicha kasb-
hunar oʻrganadi. Oʻtgan davrda bu yerda 2000 
dan ziyod yosh AT boʻyicha taʼlim olib, maxsus 
sertifikatga ega boʻldi. Birgina oʻtgan yili taʼlim 
muassasasini bitirgan 300 dan ortiq yigit-qiz 

xalqaro taʼlim sertifikatini oldi. Shuningdek, 
AT sohasiga oid yangiliklar, ixtirolar qilish, 
isteʼdodli yoshlarni qoʻllab-quvvatlash, ularning 
ijodiy va intellektual salohiyatini roʻyobga 
chiqarish uchun shart-sharoit yaratish hamda 
ilmiy faoliyatga jalb etishni maqsad qilganmiz. 
Bugun mehnat bozori, ish beruvchilar juda 
talabchan. Birgina chet tilini bilishning oʻzi 
yetarli emas. Aynan shuning uchun ham taʼlim 
muassasamiz ushbu yoʻnalishda xalqaro 
CompTIA, Oracle, Juniper tashkilotlari bilan 
hamkorlikda bitiruvchilarga shu tashkilotlarning 
xalqaro miqyosda tan olingan sertifikatlarini 
beradi. Bugun oʻziga munosib, daromadli ish 
topaman degan har bir yosh uchun bunday 
sertifikatlar juda muhim. Bu kabi sertifikatga 
ega yoshlar Oʻzbekistonda turib ham boshqa 
mamlakatlarda onlayn frilanserlik qilishi 
mumkin.

Taʼlim markazi Kambagʻallikni qisqartirish 
va bandlik vazirligi, Yoshlar ishlari agentligi, 
Maktabgacha va maktab taʼlimi vazirligi bilan 
hamkorlikda qator xayrli ishlarni amalga oshirib 
kelmoqda. Jumladan, maktab oʻquvchisi yoki 
bitiruvchisi kambagʻal oila reyestriga kiritilgan 
boʻlsa, mutlaqo bepul taʼlim olishi mumkin. 
Ahamiyatlisi, tinglovchilar boshlangʻich 
jarayondan to mutaxassis darajasiga 
yetgungacha tayyorlanadi. Shu bilan birga, 
ishsiz fuqarolar ham qisqa muddatli kurslarda 
oʻqitilib, bandlik boʻlimiga yuborilmoqda.

Lutfulla SUVONOV,
“Yangi Oʻzbekiston” muxbiri

Raqamli texnologiyalar 
zamonaviy davlat rivojida 
muhim oʻrin tutadi. Shu 
maʼnoda, yurtimizda 
yoshlarning axborot 
texnologiyalari sohasi boʻyicha 
bilim va salohiyatini namoyon 
qilishi, tahliliy fikrlashi, 
iqtidori va ijtimoiy moslashuvi 
uchun zarur sharoit yaratishga 
katta eʼtibor qaratilayotgani 
diqqatga sazovor. Xususan, 
BAA bilan hamkorlikda 
2019-yilda boshlangan “Bir 
million dasturchi” loyihasi 
doirasida 2 milliondan 
ortiq yoshlarimiz bilim va 
koʻnikmalarini oshirdi. 

Fikr

HAR  BIR  AYOL  HIMOYALANGAN, 
HAR  BIR  BOLA  XAVFSIZ  VA  BAXTLI

Yangi Oʻzbekistonni siyosiy, huquqiy va ijtimoiy-
iqtisodiy modernizatsiya qilish borasidagi islohotlarda 

inson huquqlari, ayniqsa, ayollar va bolalar 
huquqlarini taʼminlash asosiy oʻrin egallaydi. 

Yurtimizda xotin-qizlar va bolalarning maʼnaviy-
intellektual salohiyatini yuksaltirish, salomatligini 

mustahkamlash, oila, onalik va bolalikni 
muhofaza qilish borasida qonunchiligimizda 

huquqiy kafolatlar mustahkamlangan.

Jumladan, farmonga binoan voyaga yetmagan 
shaxslar bilan nikoh tuzishga daʼvat etganlik 
(qiziqtirganlik) va uni targʻib qilganlik, 
fuqarolarning oʻzini oʻzi boshqarish va 
FHDYO organlari, taʼlim va sogʻliqni saqlash 
muassasalari, diniy idora vakillarining erta nikoh 
yoki 16 yoshgacha boʻlgan homiladorlik bilan 
bogʻliq holatlar hamda boshqa qonunbuzilishlar 
toʻgʻrisida ichki ishlar organlari va “Inson” 
ijtimoiy xizmatlar markazlariga xabar 
bermaganligi uchun maʼmuriy javobgarlik 
belgilash nazarda tutilmoqda.

Bundan tashqari, shahvoniy shilqimlik 
uchun belgilangan 5 sutkagacha maʼmuriy 
qamoq jazosini oshirish, pedofillar uchun 
umrbod ozodlikdan mahrum qilishgacha 
boʻlgan jazoni belgilash, Jinoyat kodeksining 
118- va 119-moddalaridagi jinsiy jinoyatlarni 
voyaga yetmagan shaxslarga nisbatan sodir 
etgan mahkumlarni manzil-koloniyalarga 
oʻtkazmaslik, Jinoyat kodeksining 6 ta 
moddasidagi jinsiy jinoyatlar boʻyicha ishlarni 
tergov qilish vakolatini ichki ishlar organlaridan 
prokuraturaga oʻtkazish ham shular jumlasidan.

Shuningdek, zoʻravonlik holatini sodir etgan 
shaxsning ruhiyatida buzilish mavjudligiga 
asoslar boʻlgan taqdirda, majburiy ambulator 
psixiatr koʻrigidan oʻtkazilishini tashkil etish, 
ruhiyatida buzilish aniqlanganda belgilangan 

tartibda tibbiyot muassasasiga joylashtirish 
zarurligi belgilanmoqda.

Xotin-qizlarning huquqlarini himoya qilish 
boʻyicha xalqaro standartlar va ilgʻor xorijiy 
amaliyotni oʻrgangan holda, ularni aynan 
jinsi sababli qasddan oʻldirish (femitsid), 
oila aʼzolarini qasddan oʻldirish (familitsid), 
shaxsni erkiga qarshi noqonuniy taʼqib qilish 
(stalking), internet yoki ijtimoiy tarmoqlarda 
sodir etiladigan zoʻravonlik (kiberzoʻravonlik), 
voyaga yetmagan shaxslardan jinsiy 
maqsadda foydalanish hamda shu maqsadda 
internet orqali voyaga yetmagan shaxsning 
ishonchini qozonish (onlayn gruming) uchun 
qonunchilikda javobgarlik belgilash taklif 
etildi.

Eng muhimi, farmon erta nikohning oldini 
olish, nikoh yoshini 21 yoshga yetkazish orqali 
yoshlarni ongli va masʼuliyatli oila qurishga 
ragʻbatlantirish, homilador talaba-qizlarga 
va yosh onalarga oliy taʼlimni davom ettirish 
imkonini yaratish, jinsiy jinoyatlar boʻyicha 
tergovni faqat prokuraturaga topshirish, 
agressorlar bilan ishlash tizimini kuchaytirish 
kabi kompleks choralarni qamrab oladi.

Bu choralar natijasida jabrlanuvchilarning 
himoyasi kuchayadi, tergov va sud 
jarayonlarining sifati oshadi, zoʻravonlik 
qurbonlariga tez va samarali yordam koʻrsatiladi. 
Zoʻravonlik holatlari keskin kamayadi va jazo 
muqarrarligi taʼminlanadi.

Har bir ayol oʻzini himoyalangan, har bir 
bola esa xavfsiz va baxtli his qilishi — yangi 
Oʻzbekistonning eng muhim maqsadlaridan. 
Jamiyatda tinchlik, oʻzaro hurmat va adolat 
qaror topsa, insonlar oʻzini erkin va baxtli his 
qiladi. Odamlar tinch yashaydigan mamlakatda 
mehnat unumdorligi, ijtimoiy barqarorlik va 
taraqqiyot ham yuksaladi. Shu bois, ayollar va 
bolalar huquqlarini himoya qilish, oilalarda 
sogʻlom muhit yaratish davlat taraqqiyotining 
muhim omilidir. Odamlar tinch va hayotdan rozi 
yashasa, davlat ham barqaror rivojlanadi.

Shunday ekan, barchamiz birgalikda 
zoʻravonlikka qarshi murosasiz jamiyat qurish, 
oila institutini mustahkamlash va kelajak avlod 
uchun yanada adolatli, mehribon va xavfsiz 
muhit yaratishga hissa qoʻshaylik. Zero, 
mazkur farmon inson huquqlarini taʼminlash, 
oila institutini mustahkamlash va kelajak avlod 
uchun xavfsiz hamda barqaror jamiyat barpo 
etish yoʻlidagi muhim qadamlardan.

Fotima ISMOILOVA,
Jinoyat ishlari boʻyicha 

Chilonzor tumani sudi raisining 
oʻrinbosari

Insoniyat tarixining bugungi 
taraqqiyot bosqichi shuni 
yaqqol koʻrsatib turibdiki, 
ilm-fan va innovatsiyalar 
rivojisiz hech bir jamiyat yuksak 
maqsadlariga erisha olmaydi. 
Jahon miqyosidagi globallashuv 
jarayoni, raqobat muhiti tobora 
keskinlashuvi har bir davlatdan 
oʻz iqtisodiyotini zamonaviy 
bilimlar, ilgʻor texnologiyalar 
va uzluksiz izlanishlar asosida 
qayta qurishni talab etmoqda. 
Mamlakatimizdagi keng koʻlamli 
islohotlardan asosiy maqsad 
ham aynan natijadorlikka 
yoʻnaltirilgan ilm-fan va 
innovatsion faoliyatning yangi, 
samarali boshqaruv tizimini 
yaratishdan iborat.

Botir USMONOV,
Toshkent kimyo-texnologiya 
instituti rektori, texnika fanlari 
doktori, professor

koʻpayib, umumiy miqdori 200 dan oshgani 
fikrimizning yorqin dalilidir. Shu bilan birga, 
navqiron avlodni oliy taʼlimga qamrab olish 
darajasi 9 foizdan 38 foizgacha oshirilgani 
jamiyatda intellektual salohiyatli qatlamning 
shakllanishiga xizmat qilmoqda. 380 dan ortiq 
oliy taʼlim va ilmiy-tadqiqot muassasalarining 
global axborot makonidagi tegishli resurslar 
bilan integratsiyalashuvi taʼminlandi. Natijada 
mahalliy olimlarning xorijiy nufuzli nashrlardagi 
ishtiroki ikki yarim barobar koʻpaydi. 
2017-yildan boshlab tizimning uchinchi muhim 
komponenti boʻlgan ishlab chiqarish sohasini 
ilm-fan bilan bogʻlash orqali bosqichma-bosqich 
yuksalish jarayoniga asos solindi.

Shunday boʻlsa-da, erishilgan natijalar bilan 
cheklanib qolish bugunning talablariga javob 
bermaydi. Ilm-fan va innovatsion faoliyat 
ishtirokchilari tashqi hamkorlar bilan aloqa 
oʻrnatdi hamda xalqaro axborot resurslaridan 
foydalanish imkoniyati kengaydi. Biroq shunday 
sharoitda ham mahalliy darajadagi muammolar 
oʻz yechimini kutmoqda. Xususan, taʼlim, fan 
va ishlab chiqarish oʻrtasidagi ichki integratsiya 
jarayoni hanuzgacha sust kechmoqda. Mahalliy 
ilmiy-axborot infratuzilmasi subyektlarining 
oʻzaro tarqoq holda faoliyat yuritayotgani va 
axborotlarning qiyosiy tahlilidagi raqamlar 
nomutanosibligi kabi omillar soha rivojiga 
maʼlum maʼnoda toʻsiq boʻlmoqda. Ushbu 
boʻshliqlarni toʻldirish mahalliy ilmiy 
ishlanmalarni toʻgʻridan toʻgʻri iqtisodiyot 
tarmoqlariga joriy etishni tezlashtirishda gʻoyat 
muhim ahamiyat kasb etadi.

Shu oʻrinda mintaqaviy innovatsion tizim 
tushunchasi mohiyatiga alohida toʻxtalib 
oʻtish maqsadga muvofiq. Hududlarda soha va 
sohalararo ichki hamda tashqi integratsiyani 
kuchaytirish orqali mahalliy iqtisodiyotni 
yuksaltirish mumkin. Zamonaviy infratuzilma 

obyektlari, xususan, texnoparklar, oliy taʼlim 
va ilmiy-tadqiqot tashkilotlari hamda sanoat 
korxonalari faoliyatining oʻzaro uzviyligiga 
erishish mazkur tizimning asosiy shartidir. 
Bunday yondashuv mahalliy xomashyo 
resurslarini chuqur qayta ishlash, import 
oʻrnini bosuvchi va eksportga yoʻnaltirilgan 
mahsulotlar ishlab chiqarishga zamin yaratadi. 
Qolaversa, innovatsion va investitsion 
jarayonlar, shuningdek, raqamli hamda “yashil” 
iqtisodiyotni jadallashtirish muhim ahamiyatga 
ega. Yaratuvchanlikni ragʻbatlantirish, ilmiy-
tadqiqotlar samaradorligini oshirish hamda ilmiy 
salohiyat va axborot-resurs markazlarining boy 
zaxiralaridan oqilona foydalanish mintaqaviy 
taraqqiyotning kaliti boʻlib xizmat qiladi.

Har qanday jamiyatning ijtimoiy-iqtisodiy 
rivojlanishida eng hal qiluvchi omil sifatli 

taʼlim-tarbiya tizimidir. Aynan shu tizim orqali 
jismoniy, axloqiy, maʼnaviy va ruhiy jihatdan 
barkamol, oʻz sohasining nazariy va amaliy 
bilimlarini puxta egallagan milliy kadrlar 
avlodi tayyorlanadi. Bevosita shafqatsiz raqobat 
muhitida toblanishi yosh mutaxassislarning 
soha amaliyotida, taʼbir joiz boʻlsa, ishlab 
chiqarishning qaynoq doshqozonida 
shakllanishi kelajakdagi muvaffaqiyatlarning 
asosiy garovidir. Bunday murakkab vazifa 
esa, oʻz navbatida, oliygoh, laboratoriya va 
zavod oʻrtasida mustahkam koʻprik barpo 
etilishini taqozo qiladi. Shu bilan birga, ilmiy-
axborot infratuzilmasi manbalarining “ilm-fan 
— ishlab chiqarish — innovatsiya” tamoyili 
asosida uzviy ishlashi talab etiladi. Shundagina 
muammoning paydo boʻlishidan ilmiy 
gʻoyaning tugʻilishigacha, intellektual mulk 

obyekti ishlab chiqilishidan standartlar joriy 
etilib, real innovatsiya sifatida iqtisodiyotga 
kirib borishigacha boʻlgan ekomuhit zanjiri 
toʻlaqonli harakatga keladi.

Taraqqiyotimizning hozirgi oʻta masʼuliyatli 
bosqichi yuqori malakali oliy va oʻrta 
boʻgʻin kadrlarini tayyorlash bilan cheklanib 
qolmay, ilmiy tadqiqot faoliyatini yanada 
takomillashtirishni kun tartibiga qoʻymoqda. 
Mamlakatdagi intellektual va moddiy resurslarni 
yirik ilmiy-amaliy dasturlar hamda istiqbolli 
innovatsion loyihalarga yoʻnaltirish zarur. Bu 
resurslar iqtisodiyotning tezkor rivojiga bevosita 
ijobiy taʼsir koʻrsatadi. Ularni ishlab chiqarish 
tarmoqlari bilan uygʻunlashtirgan holda 
shakllantirish esa davrning kechiktirib boʻlmas 
talabidir. Ushbu jarayonda auditoriyadagi 
nazariya, laboratoriyadagi sinov va sexdagi 
amaliyotning oʻzaro uzviy aloqadorligini 
taʼminlash tizimli islohotlarning bosh mezoniga 
aylanmogʻi lozim.

Oliy taʼlim muassasalari va ilmiy-tadqiqot 
tashkilotlarining bevosita ishlab chiqarish 
korxonalari bilan innovatsion hamkorligini 
mutlaqo yangi va yuqori bosqichga olib 
chiqish maqsadida qator tizimli yondashuvlarni 
amaliyotga keng joriy etish maqsadga muvofiq. 
Dastlab oliygohlardagi mutaxassislik kafedralari 
va ilmiy laboratoriyalar negizida muayyan 
ishlab chiqarish muammosiga yoʻnaltirilgan 
innovatsion guruhlarni tashkil etish lozim. Ular 
faoliyatining samaradorligini oshirish uchun 
yagona maʼlumotlar bankini shakllantirish 
talab etiladi. Bu bank yil kesimida muntazam 
yangilanib borishi hamda barcha sohadagi 
korxona, tashkilot va ilmiy muassasalarni 
oʻzida jamlashi lozim. Shu bilan birga, sanoat 
tarmoqlaridagi ilmiy-texnik muammolarning 
yagona axborot bazasini yaratish orqali 
olimlarimizning izlanishlarini aynan jamiyat 

uchun zarur yechimlar tomon yoʻnaltirish 
mumkin.

Joylarda soha komponentlarining 
real holatini tanqidiy tahlil qilish, uzviy 
hamkorlikda ishlashini kafolatlovchi taʼsirchan 
mexanizmlarni qoʻllash orqali davlat va jamiyat 
hayotida farovonlikni taʼminlashga xizmat 
qiluvchi ulkan natijalarni qoʻlga kiritish mumkin. 
Davlat va xoʻjalik boshqaruvi organlarining 
ijtimoiy-iqtisodiy muammolarni hal etishga 
yoʻnaltirilgan jamoaviy hamkorligi natijasida 
oliy oʻquv yurtlari, ilmiy markazlar va zavodlar 
oʻrtasidagi integratsiya mustahkamlanadi. 
Soha komponentlari integratsiyasida yuzaga 
kelayotgan muammolar tizimli tahlil qilinib, 
ularni bartaraf etish boʻyicha muayyan chora-
tadbirlar dasturi shakllantiriladi. Har bir 
subyektning oʻz vazifasini toʻlaqonli anglashi, 
yondosh sohalardagi fan, taʼlim va amaliyot 
uygʻunlashuvi orqali ichki va tashqi aloqalar 
kuchayadi hamda mamlakatda sogʻlom 
innovatsion muhit qaror topadi.

Ijtimoiy va iqtisodiy sohalardagi bunday 
chuqur integratsiyalashgan yondashuv orqali 
jamiyatda bilimlar konsentratsiyasi taʼminlanadi, 
noyob ixtirolarning vorisiylik asosida avloddan 
avlodga oʻtib sayqallanishiga zamin yaratiladi. 
Ularning ilmiy laboratoriyalardan chiqib, yuqori 
darajadagi innovatsiya maqomiga koʻtarilishi 
va yirik ishlab chiqarish klasterlari tizimiga 
singib ketishi uchun barcha zarur shart-sharoit 
hozirlanadi. Mamlakat miqyosida butunlay yangi 
ilmiy ishlanmalarga asoslangan innovatsion 
kichik korxonalar va startaplar faoliyatining 
mustahkam huquqiy asoslari ishlab chiqiladi. 
Bunday korxonalar yuqori darajadagi bilim va 
texnologik yechimlarni talab qiladi. Shu bilan 
birga, ularning yalpi ichki mahsulotdagi ulushi 
keskin ortadi.

Taʼlim, ilm-fan va ishlab chiqarish 
oʻrtasidagi uzviylikni taʼminlash, bu uch buyuk 
kuchni yagona maqsad yoʻlida birlashtirish 
mamlakatimiz kelajagini qurishda eng muhim 
qadamdir. Bu yoʻl mamlakatimizni rivojlangan, 
intellektual salohiyati baland va iqtisodiyoti 
raqobatbardosh davlatlar qatoriga olib chiqadi. 
Shu bois, har bir olim, har bir pedagog va har bir 
tadbirkor daxldorlik tuygʻusini anglagan holda 
ertamiz farovonligi uchun xizmat qilmogʻi ayni 
muddao.

Kamolot pillapoyasi

Daxldorlik hissi

ISHLAB  CHIQARISHDAGI  INNOVATSIYA  –  
TARAQQIYOT  POYDEVORI

1985-y i ldan  buyon  Fa rg ʻona 
imkoniyati cheklangan shaxslar uchun 
ixtisoslashtirilgan maxsus texnikumda 
ishlab chiqarish taʼlimi ustasi boʻlib 
ishlab kelaman. Bu — sabr, mehr va 
yuksak masʼuliyat talab qiladigan yumush. 
Nogironligi bor shaxslar bilan ishlash oson 
emas, albatta. Mashgʻulotlarda har bir 
yoshning dunyoqarashi, xohish-istaklari, 
imkoniyatlarini inobatga olish muhim. 
Keyingi yillarda barcha yoshlar, xususan, 
imkoniyati cheklanganlarga kasb-hunar 
oʻrgatish, taʼlim muassasalarining moddiy-

Umuman, qishning sovuq nafasi asta-sekin 
chekinib, tabiatda kechadigan oʻzgarishlar, 
yashillanish insonlar qalbiga ham oʻzgacha 
taʼsir etadi, goʻyo uzoq oʻtmishdan kelayotgan, 
tuproq hidiga qorishib ketgan qadimiy bir 
ohang keza boshlaydi tomirlarimizda. Bahor 
bilan insonlarning asrlar davomida toʻplangan 
ruhiy tajribasi, umid va tilaklari, qoʻshiqlariga 
singib ketgan yashovchan xotirasi ham qayta 
uygʻongandek boʻladi.

Mavsumiy marosimlar ana shu xotiraning 
eng qadimiy qatlamlaridan biridir. Yil 
fasllari almashgani sayin inson ham tabiat 
bilan birga yashashni, uning havosi bilan 
nafas olishni oʻrgangan. Dunyoda biror xalq 
yoʻqki, turli munosabatlar bilan ommaviy 
bayramlar nishonlanmasin. Bayramlar 
butun xalq tayyorgarligi bilan oʻtkaziladi. 
Katta shodiyonalar rejalashtiriladi. Maxsus 
taomlar pishiriladi, bayram liboslari 
tikiladi, oʻyin-kulgilar, sayillar, tomoshalar, 
musobaqalar uyushtiriladi. Shuning uchun 
milliy bayramlar tizimida xalq tarixi, milliy 
xususiyatlar haqida tasavvur hosil qilish 
mumkin.

Mazkur tasavvurlarni oilaviy, muayyan hudud 
aholisi oʻrtasidagi marosimlar, qolaversa, milliy 
urf-odatlar toʻldiradi, mukammallashtiradi. 
Demak, urf-odat, anʼanalar negizida xalqning 
tarixiy oʻzligi yashab, avloddan avlodga oʻtib 
kelar ekan, ularga bot-bot qaytaverishimizda 
ham ichki bir ruhiy ehtiyoj boʻlsa, ne ajab. 
Ayni maʼnoda, xalqimizning bir necha ming 
yillik oʻtmish xotirasini oʻzida jo etgan Navroʻz 
tantanasi arafasida ushbu bayram bilan, koʻklam 
bilan bogʻliq mavsumiy marosimlar haqida yana 
bir bor soʻz yuritishning, oʻylaymizki, ayni 
vaqti.

Bahoriy marosimlar folklori xalq 
madaniyatining ayniqsa boy va rang-barang 
qatlamlaridan biridir. Bu marosimlar orasida 
“Boychechak xabari” yoki boychechak sayli, 

“Qozon toʻldi”, Navroʻz sayli, sumalak sayli, 
lola sayli, “Guli surx” yoki qizil gul sayli, 
“Shox moylar”, shuningdek, yomgʻir yogʻdirish 
yoki uni toʻxtatish bilan bogʻliq marosim 
aytimlari alohida oʻrin egallaydi. “Sust xotin”, 
“Soʻz xotin”, “Chayla qozoq” kabi marosimlar 
xalqning tabiat bilan bogʻliq tasavvurlari, ob-
havo hodisalarini ramziy tarzda anglashga 
boʻlgan urinishlarini aks ettiradi. Bularning 
barchasi xalqning qadimiy dunyoqarashi, 
mifologik tasavvurlari va tabiat bilan uygʻun 
hayot tarzining badiiy ifodasidir.

Jumladan, yurtimiz hududida anʼanaviy 
tarzda oʻtkazib kelingan gul sayillari orasida 
eng qadimiy va keng tarqalgan marosimlardan 
biri “Boychechak xabari”dir. Bu marosim 
tarixan magik xarakterga ega boʻlgan qadimiy 
udumlardan biri sifatida Navroʻz arafasidagi 
shodiyonalar qatorida oʻtkazilgan. Baʼzi 
hududlarda bolalar bir dasta boychechakni uzun 
yogʻochning uchiga bogʻlab, uni baland koʻtarib, 
qishloq koʻchalarini aylangan:

Adirlar toʻla chechak,
Biz keldik ucha-ucha,
Boychechagim-boychechak,
Kutib oling, hoy chechak…
Mazkur odat orqali bahorning kelgani, 

qishning ortga chekingani ramziy tarzda eʼlon 
qilingan. Qadimiy boychechak marosimlarida 
qish va koʻklam kurashini ifodalovchi sahnalar 
ham mavjud boʻlgan. Unda qish va yoz 
timsollari ramziy jang qilib, aytim-qoʻshiqlar 
orqali bahslashgan. Bu sahnalarda tabiatdagi 
fasllar almashinuvi xalqona tasavvurlar 
vositasida jonlantirilgan. Marosim davomida 
odamlar Navroʻzga sogʻ-omon yetib kelgani 
uchun shukrona aytib, bir-birlariga ezgu tilaklar 
bildirgan.

Xalq tafakkurining betakror moʻjizalaridan 
biri boʻlgan Navroʻz bayrami ana shu bahoriy 
marosimlar tizimining eng ulugʻi sifatida 
zamonlar osha yashab kelmoqda. Tabiat va 
jamiyatdagi yangilanishni oʻzida mujassam etgan 
bu bayram xalqning dunyoqarashi, turmush tarzi, 
milliy anʼanalari va badiiy tafakkurining eng 
muhim yutuqlaridan oziqlanib, asrlar davomida 
boyib, takomillashib borgan. Ayni davrda 
nafaqat tabiat, balki inson qalbi ham yangilanadi, 
yasharadi. Shu bois, Navroʻz sayillari xalq 
qalbiga quvonch, mehr-oqibat va ezgu umidlar 
baxsh etadigan hayotbaxsh shodiyona sifatida 
qadrlanadi. Uning mazmuni va tuzilishida 
ajdodlarimizning qadimgi mifologik tasavvurlari 
bilan birga zamondoshlarimizning qarashlari 

ham mujassam boʻlib, keng maʼnaviy qatlamni 
oʻzida jamlagan.

Bayram kunlari xalq oʻyinlari, koʻpkari, 
kurash, argʻimchoq uchish, varrak uchirish 
kabi qadimiy anʼanalar yana jonlanadi. Folklor-
etnografik jamoalar, lapar va oʻlan ijrochilari, 
hunarmandlar koʻrik-tanlovlari, askiyachilar 
bellashuvlari bayram kayfiyatini yanada 
boyitadi. Mahallalar obodonchiligi, oilalar 
farovonligi, mehr-oqibatni targʻib etuvchi turli 
tanlovlar esa Navroʻz sayillarining ijtimoiy 
ahamiyatini yanada oshiradi.

Navroʻz bayramini sumalaksiz tasavvur qilish 
qiyin. Qadimdan xalqimiz ushbu shodiyonaga 
tayyorgarlikni maysa undirish va sumalak 
pishirishdan boshlagan. Ajdodlarimiz Navroʻz 
oqshomida katta qozonlarda sumalak qaynatib, 
yangi yil barakali va serhosil boʻlishiga umid 
bogʻlagan. Sumalak pishirilayotgan davrada 
onaxonlar qadimiy qoʻshiqlar, bayt va gʻazallar 
kuylab, bayram fayziga yanada fayz qoʻshgan.

Sumalak bilan bogʻliq marosimlar 
orasida Amudaryo boʻylarida keng tarqalgan 
“Ashshadarozi” marosimi alohida eʼtiborga 
molik. Mazkur marosim Xorazm xalq teatrining 
qadimiy anʼanalarini oʻrganish jarayonida 
aniqlangan. Sumalak pishirilayotgan paytda 
uzun tayoqdan yasalgan qoʻgʻirchoq — 
Ashshadarozi sahnaga olib chiqilgan. Unga 
ayol koʻylagi kiygizilib, bosh qismiga roʻmol 
oʻralgan, boshiga doʻppi qoʻyilgan holda 
kelinchak timsolida bezatilgan. Ashshadarozini 
koʻtargan ayol davraga kirib kelganda aytishuv 
va qoʻshiqlar boshlanib, marosim oʻziga xos xalq 
tomoshasiga aylangan. Erkakcha kiyingan ayol 
bilan Ashshadarozining aytishuvi, qoʻshiqlari 
davra ahliga quvonch bagʻishlagan.

Marosimlarning tub mohiyatida xalqning 
qadimiy mifologik tasavvurlari, qish va yoz 
kurashi, tabiatdagi hayot aylanishi haqidagi 
qarashlarini ilgʻash qiyin emas. Masalan, 

xalqimizning bahor fasliga bogʻlangan 
marosimlari orasida qadimdan yashab kelayotgan 
anʼanalardan biri — halinchak uchish marosimini 
aytish mumkin. U bahorning quvonchli kayfiyati 
bilan uygʻunlashgan xalq sayillarining ajralmas 
qismi sanaladi. Bayram kunlari, ayniqsa, Navroʻz 
arafasida yoki sayillar davomida qiz-juvonlar bir 
joyga toʻplanib, bogʻ-rogʻlarga sayrga chiqqan. 
Daraxtlar, ayniqsa, azim oʻriklarning mustahkam 
shoxlariga arqon tashlab, ulardan argʻimchoq — 
halinchaklar yasashgan. Bahorning iliq shabadasi, 
atrofni qoplagan gul hidlari, qushlarning sayrashi 
orasida hamma navbati bilan argʻimchoq uchgan.

Buxoro viloyatining Qorakoʻl tumanida 
yashagan Yaxshigul momo Mulla Niyozberdi 
qizining eslashicha, bu marosimga oddiy oʻyin 
sifatida qaralmagan. Xalq orasida shunday 
eʼtiqod mavjud boʻlgan: kim Navroʻz kunlari 
argʻimchoq uchsa, yil davomida bilib-bilmay 
qilgan gunohlari goʻyo shu uchish bilan toʻkilib 
ketadi, inson ruhiy jihatdan yengillik topadi. Shu 
sababli keksa momolar ham yoshlar bilan birga 
hazil-huzul aralash argʻimchoqqa chiqqan. Ular 
“Argʻimchoq uchsak savob boʻladi, ogʻirligimiz 
yerga toʻkiladi, qushdek yengil boʻlamiz”, 
deb kulishib, bahoriy shodiyonaga oʻzgacha 
fayz bagʻishlagan. Nabiralar esa bu manzarani 
zavq bilan kuzatib, momolarimizning yoshiga 
yetaylik degan niyatda argʻimchoq iplarini tutib, 
halinchakni harakatlantirib turgan. Shu tariqa bir 
qarashda oddiy oʻyindek koʻringan marosim, 
aslida, avlodlar oʻrtasidagi ruhiy yaqinlikni 
mustahkamlagan, bahorning quvonchli ruhini 
birgalikda his etishga xizmat qilgan.

Navroʻz bayrami bilan bogʻliq marosimlar 
tizimida alohida oʻrin tutadigan sayillardan 
yana biri — “Qizil gul sayli”. U qadimiy 
agrar eʼtiqodlar va hosildorlik gʻoyalarini aks 
ettiradigan umumxalq bayramlaridan. Bahor 
kelib, qizil gullar ochila boshlagan paytda xalq 
sayilga chiqib, tabiatning yasharishi va hosilning 
barakali boʻlishini nishonlagan. Sayil oʻziga 
xos qoʻshiqlar tizimiga ega boʻlib, unda xalq 
qoʻshiqchilik sanʼati, raqs, oʻyin folklori, xalq 
teatri unsurlari, hunarmandlik namoyishlari, 
turli urf-odat va marosimlar mujassam boʻlgan. 
Shu bois, bu sayil nafaqat tabiat yangilanishini 
nishonlash, shu bilan birga, xalqning badiiy didi 
va ijodiy salohiyatini namoyon etuvchi katta 
madaniy hodisa hamdir.

Shu maʼnoda, folklorga, xususan, bahoriy 
aytimlarga ham faqat oʻtmishdan qolgan 
esdalik oʻlaroq qarash, baho berish notoʻgʻri 
boʻlardi. Ular, hech shubhasiz, bugungi inson 
uchun zarur boʻlgan ichki tayanchlardan 
biridir. Marosimlar, xalq qoʻshiqlari odamlarni 
gʻayrishuuriy ravishda birlashtiradi. Kim ijro 
etishidan, kim tinglovchi ekanidan qatʼi nazar, 
hamma bir xil tuygʻuni boshdan kechiradi. Shu 
orqali millat oʻzining teran ildizlariga qaytadi, 
oʻzini, oʻzligini qayta anglaydi. Bugun ularni 
unutishga, eskilik sarqitidek munosabatda 
boʻlishga mutlaqo haqqimiz yoʻq. Zotan, suvni 
muqaddas bilib ulgʻaygan bola unga hech 
qachon chiqindi tashlamaganidek, ajdodlarning 
madaniy va maʼnaviy merosidan yaxshi 
xabardor inson ham aslida kim ekanini aslo 
unutmaydi. 

Asliddin ABDURAZZOQOV,
“Yangi Oʻzbekiston” muxbiri

E’TIROF  MAQSAD  VA 
TASHABBUSLARGA  QANOT  BO‘LDI

Prezidentimiz farmoniga binoan, Xalqaro xotin-qizlar bayrami 
munosabati bilan bir guruh yurtdoshlarimiz qatori “Shuhrat” medali 
bilan taqdirlandim. Bu qalbimga cheksiz faxr-iftixor tuygʻusini olib 
kirdi. Oddiy ustozning mehnati yuksak eʼtirof etilgani nafaqat mening, 
balki ustozlik maqomidagi barcha ayol-qizlar mehnatiga berilgan 
yuksak baho desam, mubolagʻa boʻlmaydi.

texnik bazasini mustahkamlashga eʼtibor 
kuchaydi.

Ish tajribamdan kelib chiqib, “Ortopedik va 
profilaktik poyabzal tikish ishlari”, “Poyabzal 
tag qismini biriktirish usullari”, “Milliy 
poyabzal ishlab chiqarish texnologiyasi” 
mavzularida ochiq dars va seminarlar 
oʻtib kelyapman. 2021-yili tayanch-
harakat aʼzolarida nuqsoni boʻlgan bolalar 
uchun ortopedik poyabzal ishlab chiqarish 
loyihasida ishtirok etdim. 2022-yildan buyon 
“Nurli maskan” maktab-internatlarida oʻquv-
ishlab chiqarish ustaxonalarini tashkil etish, 

tajriba-sinov loyihasiga bosh-qosh boʻlib 
kelyapman. Oʻqishni ishlab chiqarish bilan 
uygʻunlashtirish, dual taʼlimga asoslangan 
mashgʻulotlar sifati va samaradorligini 
oshirish maqsadida poyabzal ishi yoʻnalishi 
oʻquvchilarining amaliyoti “Uzsalaman” 
AJ korxonasida tashkil etilgan. Bu nazariy 
bilimlarni amaliyot bilan uygʻunlashtirish, 
oʻz kasbining mohir ustalari boʻlib kamolga 
yetish imkonini beryapti.

Hayotga quvonch, umidbaxsh nigoh-la 
qaraydigan yoshlar bilan ishlashdan kuch-
quvvat olaman. Ularning vaqtini behuda 

oʻtkazmaslikka harakat qilaman. Izlanishdan 
toʻxtamayman. Qirq ikki yildan buyon bitta 
ustaxonada mehnat qilaman. Oʻquvchilarim 
tayyorlagan mahsulotlarni koʻrib, ularning 
yutuqlari haqida eshitganimda barcha 
charchogʻim unutiladi.

Davlat mukofoti bilan 
taqdirlanganimni eshitib, 
birinchi boʻlib onamga 
qoʻngʻiroq qildim. 
Yuksak eʼtirofdan koʻngli 
sevinchga toʻlgan onam 
alqab, duo qildi.

Gulbahorxon 
MAMATQULOVA,

Fargʻona imkoniyati cheklangan 
shaxslar uchun ixtisoslashtirilgan 

maxsus texnikumining ishlab 
chiqarish taʼlimi ustasi,

“Shuhrat” medali sohibi

TERAN  ILDIZLARGA 
QAYTISH  AYYOMI

Omonlik, omonlik, hech koʻrmaylik yomonlik,
Yanagi yil shu kunlarga eson-omon yetaylik! 

Bolaligimizda koʻklamning ilk nishonalari — siyrak tortgan qor 
qoʻynidan qimtinibgina boʻy choʻzayotgan oq, sariq boychechaklarni 
uzib, suyunchi soʻrab yugurganimizda bobo-buvilarimiz har gal yuz-
koʻziga surtib takrorlaydigan aytim edi bu. Biz — bolalar u damda, 
ehtimol, kattalarning shu kabi bir-biridan qiziq, allaqanday sirli 
soʻzlari, qoʻshiqlariga, goʻyoki shak-shubhasiz qilinishi lozim boʻlgan 
muqaddas amrdek bajariladigan xatti-harakatlariga, ularning 
mazmun-mohiyatiga tushunmagan, anglamagandirmiz. Lekin savqi 
tabiiy ravishda barchasining tabiat bilan qandaydir uygʻunligini 
sezar, ularga taqlidan tushunib-tushunmay takrorlab yurardik oʻsha 
aytimlarni, benihoya tabiiy qabul qilardik.

Boqiy meros

YANGI O‘ZBEKISTON


